
HOTS  KUTSADURAREN  AURKA  BABESTEKO  UDAL  ORDENANTZA
ASTIGARRAGAKO UDALERRIAN. TESTU BATEGINA

ZIOEN AZALPENA

Egun indarrean dagoen “hots kutsaduraren aurka babesteko udal ordenantza” zioen
azalpenean dio besteak beste, Astigarraga, nagusiki udalerri turistikoa ez bada ere,
sagardoak eta zehazki sagardotegiek goraldia bizi izan dutela eta bizitzen ari direla,
eta, hori horrela, zaratak eta bibrazioek eragindako egoerak arautzea beharrezkoa
dela.

Zehazki, ostalaritza-jardueraren ondoriozko inpaktu akustikoak herrigunean izan duen
eraginaren kontrolerako eta  jarraipenerako udal-kudeaketak  protagonismo berezia
izan du, azken urteetan kanpoko inguruneko zarataren kontrolerako eta bilakaera-
analisirako neurketa- kanpainak burutuz, establezimenduetako musika-ekipoen mailak
erregulatuz eta kontrolatuz  dagokien jarraipena modu trinkoan eginda Txotx
denboraldietan barrena hartutako aldietan, eta udaltzainak ere gau-ordutegia zabalduz
presentzia izatea, auzo-ingurunean afektazioa  minimizatzea ahalbidetu duten beste
hainbat neurriren artean.

Jarduerak kontrolatzeko kudeaketa-sistemaren bilakaerak, gaur egun indarrean dagoen
ordenantza 2016ko martxoan onartuzea ekarri zuen eta baita mugatze-sistemen
ezarpena zehaztu ere, datu telematikoen transmisioarekin.

2018ko kanpainan izandako aplikazioaren esperientziak balantze gisa erakusten duz,
erregistro  bolumen handia izan dela emiso-mailak gainditzen dituzten gorabeherei
dagokienez eta ostalaritzako establezimenduekin izandako eztabaidei dagokienez, izan
duten ondorioarengatik jardueraren errendimenduan zein zehapen-espedienteak
izapidetzeko udal-kudeaketaren  bilakaeraren dinamikan, egiten diren azalpenen
arabera araudiaren aplikazio zorrotza egitea  zailtzen baitute, zeinean jada
aurreikusten  den  arautzen duen  gaiaren  konplexutasuna  eta  saiatzen den bere
idazkuntzan kontuan izaten premiaren, proportzionaltasunaren, segurtasun
juridikoaren, gardentasunaren, irisgarritasunaren, sinpletasunaren eta
eraginkortasunaren  printzipioei jarraitzea, printzipio horiek guztiak ere ekonomia
jasangarriari buruzko martxoren 4ko   2/2011   Legearen   «Ingurune   ekonomikoaren
hobekuntza»   izenburuko   I.   tituluko
«Arautzearen kalitatearen hobekuntza» izenburuko I. kapituluko «Administrazio
Publikoen  arau-ekimenei aplikagarriak zaizkien arautze egokiaren printzipioak»

izenburuko 4. artikuluak bultzatzen dituenak.

Adierazitakoaren arabera, Ingurumen eta Hirigintza Departamentuak ikusten du
premiazkoa dela berrikuspen bat egitea printzipio horiek aplikatzeari buruz segurtasun
handiagoa emango duten aldaketak sartzeari dagokionez, administrazioarentzat zein
ostalaritza-sektorearentzat, eta hori guztia auzo-ingurunea gutxietsi gabe, ingurune
horren babesa baita udal- administrazioaren helburu nagusia.

Horri gehituta, berrikuspen orokor bat egiten da Euskal Autonomia Erkidegoko hots-
kutsadurari  buruzko konparazio zorrotz bat egiteko, Astigarragako udalerriaren
errealitate sozialari kasuan kasu egokitzen zaizkion hobekuntzak sartuz.

I. TITULUA
XEDAPEN OROKORRAK

1. artikulua.- Ordenantzaren helburua.

Ordenantza honen helburua da Astigarragako udalerriko ingurumenean hots-kutsaduraren
prebentzioa,  zaintza  eta  zuzenketa  arautzea,  edozein  motatako  pertsonarentzat  edo
ondasunentzat eragin ditzaketen eragozpen, kalte eta arriskuak mugatuta.

2. artikulua.- Aplikazio-eremua.

1. Oro har, Astigarragako udal-mugartean nahitaez aplikatzekoa den Ordenantza honetan
ezarritako aginduak bete beharko dituzte jarduera, instalazio, garraiobide, jardun publiko
edo  pribatu,  indibidual  edo  kolektibo  eta  emisore  akustiko  guztiek,  baldin  eta  beren
funtzionamenduan,  erabileran  edo  egikaritzapenean  eragozpenak,  pertsonen
osasunarentzako  arriskuak  edo  edozein  motatako  ondasunentzako  kalteak  eragin
ditzaketen  zarata  edo  bibrazioak  sortzen  badituzte,  edo  ingurumenaren  kalitatea
narriatzen badute, bereziki, honako elementu hauek tartean daudenean:

a) Eraikuntzak hartzaile akustiko gisa.

b) Zaratarekiko eta bibrazioekiko isolamendua eraikuntzetan.

c) Industriak eta jarduerak oro har.

d) Jardunak bide publikoan, hala nola obrak, salgaien karga eta deskarga, bide publikoa
garbitzea eta hiri-hondakinak biltzea, jai- eta aisialdi-jarduerak, zaratak eta bibrazioak sor
ditzakeen herritarren jokabidea eta soinu-ohartarazleak.

e) Ibilgailu motordunen eta ziklomotorren zirkulazioa.

Foru Enparantza 13 – ( 943 335 241  - Ê 943 335 244  - 20115  Astigarraga ● Gipuzkoa     www.astigarraga.  eus  

http://www.astigarraga.net/
http://www.astigarraga.net/


Hirigintza – Urbanismo
hirigintza@astigarraga.eus

f) Aire egokituko, aireztapeneko edo hozketako instalazioak.

g) Kalitate Akustikoko Helburuak ez betetzea eragin dezaketen gainerako jarduerak.

2. Ordenantza honetan ezarritako aginduetatik salbuetsita daude honako emisore akustiko
hauek:

a) Jarduera militarrak, dagokien legeria espezifikoaren arabera arautuko baitira jarduerek
berek eragindako hots-kutsadurari dagokionez.

b) Lan-jarduera, dagokion lanlekuan eragiten duen hots-kutsadurari dagokionez, honako
dekretu hauek arautuko dituena: 286/2006 Errege Dekretua, martxoaren 10ekoa, langileen
osasunaren babesari  eta  segurtasunari  buruzkoa  zaratarekiko  esposizioarekin  lotutako
arriskuak  direla-eta,  eta  1311/2005  Errege  Dekretua,  azaroaren  4koa,  langileen
osasunaren babesari  eta segurtasunari  buruzkoa bibrazio mekanikoekiko esposizioaren
ondoriozko  edo  haren  ondoriozkoak  izan  daitezkeenen  arriskuak  direla-eta,  baita
330/2009 Errege Dekretua, martxoaren 13koa, hura aldatzen duena.

c) Etxeko jarduerak edo bizilagunen portaerak.

d) Interes publiko eta sozialeko ekintzak, izaera ofizialekoak, kulturalekoak, jai-girokoak,
erlijiosoak, eta abar.

e) Edozein motatako jai tradizionalak direla-eta egiten diren ikuskizun publikoak eta jolas-
jarduerak, guztiak ere erregulazio espezifikoa izango dutenak.

f)  Alarma-arrazoiak,  larrialdi-arrazoiak  edo  interes  orokorrekoak  dakartzaten  egoera
bereziak.

Udalak  baimenduko  ditu  espresuki  salbuespen  horiek,  eta  ematen  duen  lizentzian
zehaztuko ditu egikaritzapen-epea, ordutegia eta ingurumen-inpaktua minimizatzeko egoki
iritzitako gainerako baldintzak.

3. artikulua.-Administrazio-lehia.

1.  Ordenantza  hau  beteko  dela  zaintzea,  zehatzeko  ahalmena  egikarituz  agindutakoa
betetzen ez bada, baita legez ezarritako kautelazko neurriak hartzea ere.

2. Oro har, Ordenantza honetan araututako jardueren kontrola, ikuskapena eta zaintza.

3. Jardueren, instalazioen, makinen eta abarren arduradunei eskatzea, dagozkion lizentzia
edo  administrazio-baimenen  bidez  edo,  egindako  ikuskapenetan  edo  eraginpekoek
aurkeztutako  egiaztatutako  salaketetan  oinarrituta,  Ordenantza  hauetan  adierazitako
arauak betetzea.

4. Bere lurralde-esparruari dagozkion zarata-mapen elaborazioa, onarpena, berrikuspena
eta informazio publikoa

5. Artikulu honen 4). idatz-zatiak aipatzen dituen zarata-mapei dagokien hots-kutsaduraren
arloko Ekintza Planen elaborazioa, onarpena, berrikuspena eta egikaritzapena.

6. Arrazoitutako zioak direla-eta, udal-eskumeneko eremu akustikoetan aplikagarriak diren
Kalitate  Akustikoko  Helburuen  aldi  baterako  etetea  interes  publikoko  obrei,  proiekzio
soziala,  politikoa,  kulturala,  kirol-arlokoa  eta  erlijiosoa  duten  egintzei  edo  bere
eskumenekoa izanik antzeko izaera duten egintzei lotuta.

7. Astigarragako Udalerriaren lurralde-esparruaren barruan bildutako eremu akustikoaren
edo akustikoen mugaketa eta onarpena, betiere, udalaren planeamenduan aurreikusitako
egungo erabilerak oinarri harturik.

8.  Eremu  akustiko  bat  Babes  Akustiko  Bereziko  Gune deklaratzea,  baita  dagokion
gunerako plan espezifikoaren elaborazioa, onarpena eta egikaritzapena ere.

9.  Eremu akustiko  bat  Egoera  Akustiko  Bereziko  Gune deklaratzea,  baita  dagokion
gunerako plan espezifikoaren elaborazioa, onarpena eta egikaritzapena ere.

10. Eremu akustiko bat edo bat baino gehiago lehentasunezko jardungune deklaratzea eta
dagokion  Lehentasunezko  Jardun  Plana  definitzea  bere  eskumeneko  emisio-foku
akustikoetarako.

11.  Eraikuntzen  eta  etxebizitzen  kalitate  akustikoa  betetzen  dela  egiaztatzea,  haiei
aplikatzen  zaien  dagokion  autonomia-erkidegoko  araudiaren  arabera,  hura  erabiltzea
ahalbidetuko duen lizentzia edo baimena eman aurretik.

12. Udal-esparruan foku akustikoen erakunde eta titularrek garatzen dituzten guneko plan
akustiko guztien koordinazioa indartzea.

13.  Udal-jardueraren barruan,  honako esparru  hauetan aplikatuko dira,  besteak beste,
hots-poluzioa prebenitzeko eta gutxitzeko neurriak:

a) Hondakinen bilketa, bide eta gune publikoen garbiketa.

b)  Astigarragako  Udalerriak  babes  akustiko  bereziko  iritzitako  ikastetxeen,  osasun-
zentroen,  egoitza  kolektiboen  eta  antzeko  beste  establezimendu  batzuen  kokapena,
bertan egiten diren jarduerak giro bereziki isila behar duten neurrian.

c) Inpaktu akustikoa kontuan hartzea obren eta jardueren lizentziak ematean.

d)  Zirkulazio-bideen  plangintza  eta  proiektuak  dagozkien  isolamendu  eta  moteltze
akustikoko elementuekin.

e) Jaialdiak antolatzea.

14. Europako Erkidegoko, estatuko edo autonomia-erkidegoko araudiak esleitzen dituen
gainerako gai guztiak.

15. Astigarragako Udalerriak, oro har, emisio akustiko txikiko makina eta ekipoen erabilera
sustatuko  du  eta,  bereziki,  obren  kontratazio  publikoaren,  horniduren  eta  zerbitzuak
ematearen esparruan (adibidez: garbiketa publikoa eta hiri-hondakinen bilketa, parke eta
lorategien mantentze-lanak, eta abar). Horretarako, hornidurak eskuratzeko edo obrak
edo zerbitzuak esleitzeko lehiaketen baldintza tekniko-administratiboen baldintza-
pleguetan horri buruzko klausula espezifikoak gaineratuko dira.

4. artikulua.-Nahitaezkotasuna.

1.  Ordenantza  honetako  arauak  nahitaez  eta  zuzenean  bete  beharrekoak  dira,
errekerimendu-egintzen  edo  banakako  loturen  beharrik  gabe,  edozein  jardueratarako,
betiere  jarduera  horren  funtzionamenduak,  egikaritzapenak  edo  erabilerak  zarata  eta
bibrazio gogaikarriak edo arriskutsuak sortzen baditu.

2.  Nahitaezkotasun  hori  dagozkion  lizentzia  edo  administrazio-baimenen  bidez  eskatu
ahalko  da  edozein  motatako  eraikuntzetarako,  bideko  publikoko  obretarako  edo
industriako,  merkataritzako  eta  zerbitzuetako  instalazioetarako,  baita  eraikuntza  horiek
handitu,  eraberritu  edo  eraisteko  ere,  Ordenantza  hau  indarrean  hasiko  denetik
proiektatzen, egikaritzen edo egiten badira.

3. Aurreko puntuan arau gisa emandakotik salbuetsita daude Ordenantza hau indarrean
hasi baino lehen emandako lizentzien babesean garatzen diren obra edo jarduerak.

4.  Araudi  hau  edo  lizentzietan  edo  Ordenantza  hau  egikaritzeko  emandako  gaineko
egintza  edo  akordioetan  adierazitako  baldintzak  ez  betetzea  edo  haiei  ez  jarraitzea,
Ordenantza  honek  IX.  Tituluan artikulatzen  den  ezarritako  zehapen-erregimenaren
mende geratuko da, Ordenantzaren beraren VIII. Tituluan xedatutakoa aparte utzi gabe,
urgentziazko kautelazko eta behin-behineko neurriei buruzkoa.

5. artikulua.- Ekintza Publikoa.

1.  Edozein  pertsona  fisiko  edo  juridikok  Astigarragako  Udalean  salatu  ahalko  du  2.
artikuluan  zerrendatutako  edozein  jardun  publiko  edo  pribatu,  betiere  jardun  horrek
Ordenantza honetan ezarritako babes akustikoko arauak betetzen ez baditu eta horren
ondorioz  eragozpena,  kaltea  edo  arriskua  gertatzen  bada  pertsonentzat  edo  edozein
motatako ondasunentzat.

2. Ordenantza honetan adierazitako arauak jardueren, instalazioen, makinen edo zaratak
eragiten  dituen  beste  edozein  elementuren  pertsona  arduradunei  betetzeko  eskatu
ahalko  zaie  dagozkien  udal-baimenen  bidez  edo  egindako  ikuskapenetatik  eta

egiaztatutako  salaketetatik  abiatuta,  eraginpeko  pertsona  edo  erakunde  juridikoek
aurkeztutakoetatik hain zuzen.

6. artikulua.- Definizioak. 

Ordenantza honen irakurketa eta ulerkuntza erraztearren, bertan erabilitako terminoak I.
Eranskinean daude definituta.

II. TITULUA
KALITATE AKUSTIKOA

I. KAPITULUA. ZONIFIKAZIOA ETA EREMU AKUSTIKOAK.

7. artikulua.-Zonifikazioa eta planeamendua.

1.  Planeamenduko  figurek  esplizituki  bilduko  dute  jardun-azaleraren  zonifikazio
akustikoaren  ondoriozko  mugaketa.  Eremu  akustikoetako  mugaketa  planeamendu
orokorrean bilduta badago, mugaketa hori erabiliko da.

2.  Lurzoruaren  erabileran  aldaketak  biltzen  dituzten  planeamendu  orokorraren  ondoz
ondoko aldaketa,  berrikuspen eta  egokitzapenek zonifikazio  akustikoaren berrikuspena
eragingo dute dagokien lurralde-esparruan.

3.  Eremu  akustikoen  dagokion  mugaketa  egingo  da  lurzoruaren  erabilera  xehatuak
ezartzen direnean, garapeneko hirigintza-planen izapidetzea dela-eta.

8. artikulua.-Eremu akustikoen tipologia.

Eremu  akustikoen  tipologia  arautuko  da  213/2012  Dekretuaren  II  TITULOAREN  1.
KAPITULOaren  arabera  (20tik  27ra  arte)  edo  artikulu  horiek  ordezkatzen  dituen  lege
xedapena aplikatuz.

9. artikulua.-Eremu akustikoak onartzea eta berrikustea.

1. Lurraldearen zonifikazioa eremu akustikotan hirigintza-planeamenduko tresnetan barne
hartuko  da,  maila  orokorrean  zein  garapen-mailan  eta  organo  eskudunek  onartuko
dituzte tresna mota bakoitzerako.

2.-  Astigarragako udal-mugartearen zonifikazio  akustikoa ezartzen den artean,  lurraren
erabilera ezaugarriak edo nagusiak mugatuko ditu eremu akustikoak.

3.  Eremu  akustikoen  hasierako  mugaketa  onartutakoan,  Astigarragako  Udalak,
Alkatetza-Udalburutzaren bidez edo, kasuan kasu, Zinegotzitza Delegatuaren bidez,
kontrolatuko du, aldian behin, eremu bakoitzean mugak betetzen direla, eta muga horien
berrikuspena eta eguneratzea bultzatuko du, gehienez ere hamar urtean behin onartzen

den egunetik.

II. KAPITULUA. ZARATA MAPAK ETA EKINTZA PLANAK.

I. ATALA. ZARATA MAPAK.

10. artikulua.- Zarata-mapak.

1. Astigarragako udal-mugartearen zarata-mapa egingo du Astigarragako Udalak, estatuko
eta  autonomia-erkidegoko  araudian  araututakoaren  arabera,  eta  horretarako  une
bakoitzean ezarritako metodologiaren arabera.

2. Udalerriaren zarata globaleko mapak haren lurraldearen ingurumeneko soinu-mailen
ebaluazio bat ahalbidetuko du (urteko batez besteko mailak), udalerria eraginpean hartzen
duten ingurumeneko zarata-fokuen aldetik:  bide-trafikoa,  trenbide-trafikoa eta  industria-
jarduera. Astigarragako Zarata Maparen elaborazioa, onarpena eta eguneratzea indarreko
araudian ezarritakoari jarraiki egingo da.

11. artikulua.- Zarata-mapak onartzea.

1.  Dagokion  organoak  onartuko  ditu  zarata-mapak  Toki  Araubideari  buruzko  araudian
ezarritakoari jarraiki edo, Zaratari buruzko Legea garatuz, autonomia-erkidegoko araudian
xedatzen denari hain zuzen.

2.- Onartu egingo dira, gutxienez hilabeteko aldian jendaurrean erakusgai izateko izapidea
aldez aurretik bete ondoren, eta berrikusi eta, kasuan kasu, aldatu egin beharko dira bost
urtean behin onartzen den egunetik zenbatzen hasita.

3.  Aurreko  paragrafoan  esandakoa  aparte  utzi  gabe,  Astigarragako  Udalaren  organo
eskudunak iragarkiak txertatuko ditu dagozkion egunkari ofizialetan zarata-mapak onartu
direla jakinarazteko, herritarrek iragarki horien edukia osorik zer baldintzetan eskuratuko
duten adieraziz.

III. ATALA. EKINTZA PLANAK

12. artikulua.– Ekintza-planen helburuak eta edukia.

1. Astigarragako Udalak nahitaez egin eta eguneratu behar du Ekintza Plana udalerrian
soinu-ingurua hobetzeko, horretarako ezarritako metodologiaren eta hedaduraren arabera
aplikatzekoa den estatuko edota autonomia-erkidegoko araudiaren une bakoitzean.

2. Ekintza-planaren barruan plana bera garatuko duten beste alderdi batzuk hartu ahalko
dira, hala nola gune-planak eta lehentasunezko jarduneko planak.

13. artikulua.- Ekintza-planak onartzea

1. Ekintza-planak onartu egingo dira, gutxienez hilabeteko aldian jendaurrean erakusgai
izateko izapidea aldez aurretik bete ondoren, eta berrikusi eta, kasuan kasu, aldatu egin
beharko dira bost urtean behin onartzen den egunetik zenbatzen hasita.

2.  Aurreko  paragrafoetan  adierazitakoa  aparte  utzi  gabe,  planak  onartzeko  organo
eskuduna,  Toki  Araubideari  buruzko  araudian  edo,  Zaratari  buruzko  Legea  garatuz,
autonomia-erkidegoko araudian xedatzen denaren arabera, dagozkion egunkari ofizialetan
txertatuko  ditu  iragarkiak  ekintza-planen  onarpenari  buruz  informatzeko,  herritarrek
iragarki horien edukia osorik zer baldintzetan eskuratuko duten adieraziz.

III. KAPITULUA. GUNE AKUSTIKO BEREZIAK.

I. ATALA. BABES ETA EGOERA AKUSTIKO BEREZIKO GUNEAK.

14. artikulua.-Babes Akustiko Bereziko Guneak.

1.  Kalitate  Akustikoko  Helburuak  betetzen  ez  diren  eremu  akustikoetan,  emisore
akustikoek muga-balio aplikagarriak betetzen badituzte ere, Astigarragako Udalak babes
akustiko  bereziko  zona  deklaratuko  ditu  estatuko  eta  autonomia-erkidegoko  araudian
bildutako manuen arabera.

2. Deklarazioa eragin zuten kausak desagertzen badira, aurreko organo eskudunak eten
egingo du babes akustiko bereziko gunei aplikagarria den erregimena.

3. Administrazio eskudunek gune-plan espezifikoak egingo dituzte ingurumenaren akustika
progresiboki hobetzeko babes akustiko bereziko guneetan, aplikatzekoak zaizkion kalitate
akustikoko helburuak lortu arte.  Planek emisore akustikoei  eta hedapen-bideei  aplikatu
beharreko neurri zuzentzaileak bilduko dituzte, baita neurri horiek hartzearen arduradunak,
haien kuantifikazio ekonomikoa eta, posible denean, finantzaketa-proiektu bat.

4. Gune-plan espezifikoek honako neurri hauek guztiak edo zenbait bildu ahalko dituzte,
besteak beste:

a) Ordutegi-murrizketa aplikatzen diren guneak adieraztea, edo, jarduera mota dela-eta,
bide publikoetan edo eraikuntzetan egin beharreko obrei.

b) Ibilgailu motordunen mota jakin batzuk edo ziklomotorrak ibili ezin diren, edo ordutegi-
edo abiadura-murrizketekin ibili behar diren, guneak edo bideak adieraztea.

c) Egungo immisio-indizeen balioak gehitzen dituen emisore akustiko bat martxan jarri,

handitu, aldatu edo lekualdatu beharra ez onartzea.

15. artikulua.-Egoera Akustiko Bereziko Guneak.

Babes  akustiko  bereziko  gune  batean  garatzen  diren  gune-plan  espezifikoetan  barne
hartuko  neurriak  ezin  baditu  saihestu  Kalitate  Akustikoko  Helburuak  ez  betetzea,
Astigarragako Udalak egoera akustiko bereziko gune deklaratuko du eremu akustiko hori.
Gune  horretan  neurri  zuzentzaile  espezifikoak  aplikatuko  dira  epea  luzean  kalitate
akustikoa  hobetzeko  eta,  bereziki,  aurreko  guneari  dagozkion  kalitate  akustikoko
helburuak bete gabe ez uzteko.

16. artikulua.-Lizentziak emateko baldintzak.

Hots-kutsadurari  buruzko  urriaren  16ko  213/2012  Dekretuaren  43.1  artikuluan
zehaztutakoaren  arabera,  ezin  izango  dira  etxebizitzetarako,  ospitale-erabileretarako,
hezkuntza-erabileretarako  edo  kultura-erabileretarako  eraikuntzak  eraikitzeko  lizentzia
berriak eman immisio-indizeek, neurtuek edo kalkulatuek, Kalitate Akustikoko Helburuak
betetzen ez badituzte aplikagarria zaien barruko gunean.

17. artikulua- Kalitate Akustikoko Helburuak ez betetzearen ondorioak.

Arau-hauste  oso  larritzat  hartuko  da  hots-kutsadura  ezarritako  muga-balioen  gainetik
sortzea babes akustiko bereziko guneetan eta egoera akustiko bereziko guneetan.

II. ATALA. JATORRI NATURALEKO SOINU ERRESERBAK.

18. artikulua.-Jatorri Naturaleko Soinu Erreserbak.

Astigarragako Udalak, bere ekimenez edo partikularrek eskatuta, jatorri naturaleko soinu-
erreserba gisa mugatu ahalko ditu gune jakin batzuk, zeinetan giza jarduerak sortutako
kutsadura akustikoak ez dituen soinu horiek nahasiko. Era berean, gune horien kondizio
akustikoen  kontserbazio-planak  ezarri  ahalko  dira,  edo  soinu  horiek  hautematea
ahalbidetuko duten neurriak hartu.

IV. KAPITULUA KALITATE AKUSTIKOKO HELBURUAK ETA MUGA BALIOAK.

I. ATALA. KALITATE HELBURUAK ZARATARAKO EREMU AKUSTIKOETAN.

19 artikulua.-Eremu akustikoetan aplikagarriak diren zaratarako muga-balioak.

1. Egungo eremu urbanizatuak zaratarako Kalitate Akustikoko Helburu gisa ezartzen da
honako helburu hauek aplikatzetik ondorioztatzen dena:

a) Eremu akustikoan A taulan ezarritako zaratako immisio-indizeren baten dagokion balioa
gainditzen bada, haren Kalitate Akustikoko Helburua balio hori lortzea izango da.

A TAULA:

EREMU AKUSTIKOKO MOTA ZARATA INDIZEAK (dBA)
Ld Le Ln

A Bizitegi-erabilerarako  lurzorua  nagusi
den lurraldearen Esparruak/Sektoreak

65 65 55

B Industria-erabilerarako  lurzorua  nagusi
den lurraldearen Esparruak/Sektoreak

75 75 65

C Aisialdiko  eta  ikuskizunetako
erabilerarako  lurzorua  nagusi  den
lurraldearen Esparruak/Sektoreak

73 73 62

D C  puntuan  bildutakoak  bestelako
erabilera  tertziariorako  lurzorua  nagusi
den lurraldearen Esparruak/Sektoreak

70 70 65

E Hots-kutsaduraren aurka babes berezia
behar  duten  erabilera  sanitario  eta
irakaskuntza-  eta  kultura-erabilerarako
lurzorua  nagusi  den  lurraldearen
Esparruak/Sektoreak

60 60 50

F Garraio-azpiegituren  sistema
orokorretara  edo  sistema  horiek
eskatzen  duten  beste  ekipamendu
publiko batzuetara lotutako lurraldearen
Esparruak/Sektoreak

(1) (1) (1)

G Hots-kutsaduraren  aurkako  babes
berezia eskatzen duen naturguneak

Kasu  partikular  bakoitzerako  ezarriko  dira,
dagokien  kalifikazioa  justifikatuko  duten
gune  horien  premia  espezifikoen  arabera
(urriaren  19ko  1367/2007  Errege
Dekretuaren 14.3 artikulua)

(1):  bere  eremu-mugan  izango  dira  mugakide  duten  eremuaren  zonifikazio-tipologiari
dagozkionak

Oharra:  eremu  akustikoei  aplikagarriak  diren  kalitate-helburuak  lorzoruaren  mailaren
gaineko 2m-ko altuerara emanak daude eta eraikuntzaren altuera guztietara leihoa duten
fatxaden kanpoko aldean

b)  Kontrako kasuan,  Kalitate  Akustikoko Helburua aplikatzekoa zaion  aurreko taularen
balioa ez gainditzea izango da.

2.  Gainerako  eremu  urbanizatuetarako  zaratarako  Kalitate  Akustikoko  Helburu  gisa

ezartzen da aurreko taulari aplikatzekoa zaion balioa ez gainditzea, 5 dezibelean gutxitua.

20 artikulua.-  Eremu akustikoetako Kalitate Akustikoko Helburuei buruzko zarata-
indizeak neurtzea eta ebaluatzea.

1.  Zarata-indizeak  neurtzeko  prozedura  eta  baldintzak,  eremu  akustikoetako  Kalitate
Akustikoko Helburuei buruzkoak, Ordenantza honen III. Eranskinean zehazten dira.

2. Aldez aurreko ebaluazio bat egingo da gutxienez 24 orduan neurketa jarraituak eginez,
akustikoki  esanguratsuagoak  diren  tarteei  dagozkienak,  eremu  akustikoaren  soinu-
inguruetan ekarpen handiena duen soinu-iturriari erantzunez.

3. Gunea akustikoki zehazteko beharrezkoak diren puntuen kopurua zehaztuko da eremu
akustikoaren dimentsioak eta soinu-mailen espazio-aldakuntza kontuan izanda.

4.  Mikrofonoa, ahal  dela,  lurzoruaren mailaren gainetik 4 metrora jarriko da, sostengu-
elementu egonkor baten gainean finkatuta eta gutxienez 1,20 metroan bereizita neurrian
islapenengatiko  distortsioak sar  ditzakeen edozein  fatxadarekiko  edo paramenturekiko.
Neurketarako beste altuera batzuk aukeratu ahalko dira, lurzoruaren mailaren gainetako
1,5  metrotik  beherakoak  izan  behar  ez  badute  ere,  eta  emaitzak  4  metroko  altuera
baliokidearen arabera zuzendu beharko dira.  Kasu horretan, teknikoki  justifikatuko dira
aplikatutako zuzenketa-irizpideak.

21.  artikulua.-Kalitate  Akustikoko  Helburuak  behin-behinekoz  etetea  eremu
akustikoetan.

1.  Proiekzio  ofizial,  kultural  edo erlijioso  bereziko  edo antzeko izaera  duten ekitaldien
antolamendua dela-eta, Astigarragako Udalaren zaraten arloan eskuduna den organoak
eremu akustiko jakin  batzuetan hartu  ahalko  dira,  aldez aurretik  intzidentzia  akustikoa
balioetsita, beharrezko neurriak aldi baterako eremu horietan aplikatzekoak diren Kalitate
Akustikoko Helburuak bete beharra eteteko.

2.  Era  berean,  emisore  akustikoen  titularrak  zarataren  gaian  eskuduna  den
administrazioari  eskatu  ahalko  diote,  dagokion  azterketa  akustikoan  egiaztatu  beharko
diren behar bezala justifikatutako arrazoiengatik, eremu akustiko oso bati edo haren zati
bati  aplikagarriak  zaizkion  Kalitate  Akustikoko  Helburuen  behin-behieneko  etetea.
Eskatutako behin-behineko etetea erabaki ahalko da soilik, eta betiere iritzitako baldintzen
pean, egiaztatzen bada erabil daitezkeen baldintza onenek ez dutela ahalbidetzen etetea
lortu nahi den helburuen betetzea.

3.  Artikulu  honetan  xedatutakoa  Kalitate  Akustikoko  Helburuak  inoiz  eta  aldi  baterako
gainditzeko  posibilitatea  aparte  utzi  gabe  hartuko  da  kontuan,  larrialdiko  egoeretan
beharrezkoa  denean  edo  suteak  prebenitzeko  edo  itzaltzeko  zerbitzuak,  zerbitzu
sanitarioak,  segurtasun-zerbitzuak  edo  aurrekoen  antzeko  izaerako  beste  batzuk
ematearen ondorioz, horretarako ez delarik inolako baimenik behar izango.

II. ATALA. BARRUKO ESPAZIOARI APLIKAGARRIAK ZAIZKION KALITATE
AKUSTIKOKO HELBURUAK.

22. artikulua.-Barruko espazioari aplikagarriak zaizkion zaratako muga-balioak.

Etxebizitzarako,  bizitegi-erabileratarako  eta  ospitale-,  hezkuntza-  edo  kultura-
erabileratarako  eraikuntzen  bizitzeko  barruko  espazioko  zaratako  immisio-indizearen
balioak  ditu  aztergai,  barrutiaren  barruan  eragina  duten  emisore  akustiko  guztien
ondoriozkoak  (eraikinaren  beraren  instalazioak,  erakinean  bertan  edo  mugakideetan
garatzen diren jarduerak, barrualdera transmititutako ingurune-zarata).

B TAULA

ERAIKINAREN
ERABILERA

BARRUTI MOTA  ZARATA INDIZEAK (dBA)
Ld Le Ln

Etxebizitza edo
bizitegi-erabilera

Gelak 45 45 35
Logelak 40 40 30

Ospitale-
erabilera

Egoteko gunea 45 45 35
Logelak 40 40 30

Hezkuntza- edo
kultura-erabilera

Ikasgelak 40 40 40
Irakurketa-gelak 35 35 35

Oharra:  Barruko  espazioak  aplikagarriak  diren  kalitate-helburuak  1,2  m-tik  1,5  m-ra
bitarteko altuera batean emanak daude .

23. artikulua.-Eraikinen barrualdeko Kalitate Akustikoko Helburuei buruzko indizeak
neurtzea.

Zarata-indizeak  neurtzeko  prozedura  eta  baldintzak,  eraikinen  barrualdeko  Kalitate
Akustikoko Helburuei buruzkoak, Ordenantza honen III. Eranskinean zehazten dira.

24.  artikula.-Eraikinen  barrualdean  aplikagarriak  diren  bibrazioetarako  muga-
balioak.

ERAIKINAREN ERABILERA BIBRAZIO INDIZEA (Law)
Etxebizitza edo bizitegi-erabilera 75

Ospitale-erabilera 72
Erabilera tertziarioa 75

25.  artikulua.-Eraikinen  barrualdean  bibrazioak  “in  situ”  neurtzeko  metodoa,
inplikatutako parametroak eta muga-balioaren betetzearen ebaluazioa.

Eraikinen barrualdean bibrazioak “in situ” neurtzeko metodoa, inplikatutako parametroak
eta  kalitate-helburu  gisa  finkatutako  muga-balioen  betetzearen  ebaluazioa  Ordenantza
honen VI. Eranskinean zehazten dira.

III. ATALA. ZARATA ITURRIAK ETA PLANEAMENDUA.

26. artikulua.-Zarata-iturrien kontrola hiri-planeamenduan.

1.  Hirigintza-plangintzak  eta  azpiegitura  fisikoko  planak  Ordenantza  honetan  bildutako
aurreikuspenak hartu beharko dituzte kontuan, baita hura garatuko duten arauetan eta
hura  egikaritzeko  egindako  administrazio-jardunetan  bildutakoak  ere,  bereziki  Zarata
Planak, Ekintza Planak eta Eremu Akustikoak.

2. Hiri-planeamenduko lanek zaratak edota bibrazioak sor ditzaketela iritzitako edozein
motatako  industria,  jarduera  eta  instalazioak  izango  dira  kontuan,  eta  zer  intzidentzia
duten ikusiko beharko da horretarako egindako inpaktu akustikoko azterlan xehatu baten
bidez, hartu beharreko neurri zuzentzaileak definitzeko, beharrezkoa bada.

IV. ATALA. NEURKETA EKIPOAK.

27. artikulua.-Zaratak, bibrazioa eta isolamendu akustikoa neurtzeko tresnak.

Zarata,  bibrazioak  eta  isolamendu  akustikoa  ebaluatzeko  lanetan  erabilitako  neurketa-
tresnak eta kalibragailuak,  1367/2007 Errege Dekretuaren 30.  artikuluan definitutakoak
izango dira, edo hura garatzen edo aldatzen duen edozein arautan definitutakoak.

III. TITULUA

ERAIKUNTZETARAKO ERREGULAZIO IRIZPIDEAK.

28.  artikulua.-Baldintzak eraikuntza  batek  bere  barrualdean eskakizun akustikoak
bete ditzan.

1. Kontuan hartuko da eraikuntza batek eraikuntzen barruko espazioari Kalitate Akustikoko
Helburuak aplikatzearen ondoriozko eskakizun akustikoak betetzen dituela – eta horixe
dute aztergai, hain zuzen ere, 20. artikuluak eta Zaratari buruzko azaroaren 17ko 37/2003
Legearen Bosgarren Xedapen Gehigarriak– eraikuntzen egiaztapen akustikoko sistema
aplikatzean,  Lege  horren  Laugarren  Xedapen  Gehigarriaren  arabera  ezarritakoa,  bete

egiten  badira  Eraikuntzaren  Kode  Teknikoaren  DB-HR  Zarataren  aurkako  babesa
dokumentuak ezarritako oinarrizko eskakizun akustikoak.

2. Astigarragako Udalak, behar bezala arrazoitutako interes publikoko  salbuespenezko
arrazoiak  direla-eta,  aurreko  idatz-zatian  aipatutako  eraikuntza  eraikitzeko  lizentziak
eman ahalko ditu bertan adieraziko Kalitate Akustikoko Helburuak betetzen ez direnean,
betiere barruko espaziorako ezarritako kalitate-helburuak betetzen badira.

29. artikulua.-Oinarrizko eskakizunak eraikuntzen obra-lizentzia emateko.

1.  Eraikuntza  berrietarako,  birgaitze  handietarako  eta  instalazio  komunitarioen
eraberritzeetarako lizentziak emateko garaian,  Eraikuntzaren Kode Teknikoaren DB-HR
Zarataren  aurkako  babesa oinarrizko  dokumentuan  aurreikusitako  zarataren  aurka
babesteko oinarrizko eskakizunak betetzeko eskatuko da.

2. Obra-zuzendaritzak izango du oinarrizko obra-eskakizunak betetzeko ardura.

3.  Ordenantza  honetako  beste  artikuluetan  ezarritakoa  aparte  utzi  gabe,  eraikuntza-
proiektu  guztietan  beharrezko  prebentzio-neurriak  hartzeko  eskatuko  da,  eraikuntzen
instalazio lagungarri eta osagarriak (adibidez: igogailuak, hozteko ekipo indibidual edo
kolektiboak, ate metalikoak, garaje-ateak, makinen funtzionamendua, uren banaketa eta
hustuketa, energia elektrikoaren eraldaketa eta abar)  kokapen- eta isolamendu-neurriei
jarraiki jartzea lortzeko, kanpoaldera ezarritakoez gaineko zarata-mailak transmitituko ez
direla  bermatzeko  moduan,  eta  etxebizitzen  edo  jendea  bizi  den  lokalen  barrualdera
Ordenantza  honetan  ezarritakoez  gaineko  zarata-  edo  bibrazio-mailak  ez  direla
transmitituko  bermatzeko  moduan  ere.  Gutxienez,  honako  alderdi  hauek  hartuko  dira
kontuan:

a) Hodiak oro har.

Gaseko, berokuntzako, aireztapeneko eta girotzeko eta uren banaketako eta hustuketako
tutu  eta  hodien partizipazio  horizontal  eta  bertikalen  bidezko pasaguneek bibrazioaren
aurkako sistemak edo egiturak transmititutako zarata xurgatzeko sistemak izan beharko
dituzte hodiaren eta eraikinaren egiturazko elementuen artean.

b) Aire girotuak eta aireztapen- eta klimatizazio-sistemak.

Sistemaren  kanpoko  aldea,  ahal  dela,  teilatuan  edo  estalkian  kokatuko  da,  teilatuko
hegaletan,  txokoetan  edo  patioetan  jartzea  saihestuz,  zarata-mailak  gehitu  ditzaketen
islapenak  sor  baitaitezke  bertan.  Haizegailuek  eta  erauzgailuek  beharrezko  elementu
isiltzaileak izango dituzte.

c) Makinak ainguratzea eta bibrazioaren aurkako beste neurri batzuk.

Bibrazioak  eragin  ditzaketen  edo  egitura  bidez  zaratak  transmititu  ditzaketen  makinak
bibrazioen aurkako elementu egokiekin jarriko dira. Makina horietatik zuzenean ateratzen

diren hodiek bereizteko gailuak izango dituzte bibrazioen transmisioa saihesteko. Bridek
eta hodien euskarriek bibrazioaren aurkako elementuek izango dituzte, eta hormen zehar
igarotzeko hodia edo tutua material elastikoekin inguratuko da.

d) Hodi elektrikoak.

Paretaren bi aldetan etengailuak, entxufeak eta konexio-kutxak egoteak eragindako zubi
akustikoak sortzea saihestuko da.

e) Garajeko atean, ate elektrikoak, transformadore elektrikoak eta zaratak eta bibrazioak
eragin ditzaketen beste elementu asimilagarri batzuk bibrazioen aurkako elementuekin eta
zarata moteltzeko elementuekin jarriko dira, hurbileko etxebizitzen kanpoko eta barruko
immisio-mailaren irizpideak bermatzeko.

30. artikulua.– Jabeen betebeharrak.

Instalazioen jabeen eta, kasuan kasu, erabiltzaileen erkidegoa arduratuko da elementu
horien mantentze-lanez eta funtzionamendu egokiaz.

31. artikulua.-Eraikuntzen isolamendua.

1.  Eraikin  berrien  eraikuntzarako  eta  birgaitze  handietarako  proiektuek  Eraikuntzaren
Kode Teknikoaren DB-HR Zarataren aurkako babesa oinarrizko dokumentuaren 2.1 idatz-
zatian ezarritako gutxieneko isolamenduak justifikatu beharko dituzte.

2.  Isolamendu akustikoa  in  situ  neurtzeko jarraitu  beharreko metodologia honako arau
hauetan ezarritakoa izango da: UNE EN ISO 140-4, 5 eta 7: 1999 (ISO 140-4, 5 eta 7:
1998)  eta UNE EN ISO 717-1 eta 2:  1997 (ISO 717-1 eta 2:  1996),  edo arau horiek
ordezten dituen beste edozein arautan ezarritakoa.

3.  Isolamendu  akustikorako  soluzioak  edo  kalkulu-metodoak  Eraikuntzaren  Kode
Teknikoaren DB-HR Zarataren aurkako babesa oinarrizko dokumentuaren 3.1 idatz-zatian
zehaztutakoak izango dira.

4.  Astigarragako Udalak exijitu egingo die, obra egikaritu ondoren eta lehen okupazioko
baimena edo hura ordeztuko duen dokumentua eman aurretik, eraikuntza berriko eraikin
eta  birgaitze  handi  guztiei  isolamendu-mailak  proiektatutako  mailetara  egokitzen  direla
egiaztatzeko, elementu nagusien lagin adierazgarri baten  in situ  isolamenduko neurrien
ziurtagiri bat, gutxienez fatxadan eta tarte horizontaletan, baita erabiltzaileen arteko tarte
bertikaletan ere.

IV. TITULUA

JARDUERA EKONOMIKOETARAKO ERREGULAZIO IRIZPIDEAK.

32. artikulua.-Araupeko jarduera ekonomikoak.

Titulu honetako artikuluen pean egongo dira honako hauek:

a)  Establezimendu  publikoak,  egungoak  edo  proiektatutakoak,  hala  nola  terrazak  eta
ikuskizun publikoei  eta jolas-jarduerei  eta beste administrazio-neurri  osagarriei  buruzko
abenduaren  23ko  10/2015  Legeak  araututako  jarduera  guztiak  eta  gainerako  neurri
administratibo osagarriak; Euskal Autonomia Erkidegoko Ingurumena Babesteari buruzko
otsailaren 27ko 3/1998 Lege Orokorrak araututakoak.

b) Industriako, merkataritzako eta zerbitzuetako jarduerak, publikoak edo pribatuak direla,
gaur egungoak edo aurreikusitakoak.

33. artikulua.-Jarduera ekonomikoen sailkapena ikuspuntu akustikotik.

Zarata-maila  handia  sortzen  duten  eraikuntzen,  jardueren  edo  instalazioen  baldintza
akustiko  partikularrak  haien  barruan  eragindako  zarata-mailen  eta  funtzionamendu-
ordutegiaren arabera aldatuko dira, eta, hori horrela, honako mota hauek ezartzen dira:

a)  I  Taldea:  Ikuskizun  publikoko  eta  jolas-  eta  merkataritza-jardueretako
establezimenduak,  soinua  erreproduzitzeko/anplifikatzeko  ekiporik  gabeak  edo  ikus-
entzunezko  ekiporik  gabeak,  jendeari  arreta  emateko  jarduerak  dituzten  lokalak,  baita
isolamendu-eskakizun  berezirik  gabeko  merkataritza-  eta  industria-jarduerak  ere,  aire-
zaratarekiko  isolamendu  maila 60dB(A)  edo  gehiagokoa  bada  eta  lokalaren  barruan
onartutako gehienezko zarata muga 70 dB(A) izanda.

b)  2.  Taldea:  Ikuskizun  publikoko  eta  jolas-  eta  merkataritza-jardueretako
establezimenduak, soinua erreproduzitzeko/anplifikatzeko ekiporekin edo ikus-entzunezko
ekipoarekin,  supermerkatuak,  jendeari  arreta  emateko jarduerak dituzten lokalak,  baita
aire-zaratarekiko isolamendu maila 65dB(A) edo gehiagokoa bada eta lokalaren barruan
onartutako gehienezko zarata muga 75 dB(A). 
Orohar, isolamendu maila 65dB(A)takoa izan beharko dute gaueko ordutegian lan egiten
duten jarduerak eta baita modu ez iraunkorrean funtzionatzen duten gainerako instalazio
batzuk, hala nola, hozkailu kamarak eta klimatizazio sistemak.
Aldiz,  inpaktu  akustikoa  sortu  eta  eguneko  ordutegiarekin  lan  egiten  duten  jarduerak
isolamendu maila 60 dB(A) izan beharko dute. 

c)  3. Taldea:  Ikuskizun  publikoko  eta  jolas-  eta  merkataritza-jardueretako
establezimenduak, soinua erreproduzitzeko/anplifikatzeko ekipoekin edo ikus-entzunezko
ekipoekin, aire-zaratarekiko isolamendu maila 70dB(A) edo gehiagokoa bada eta lokalaren
barruan onartutako gehienezko zarata muga 90 dB(A) izanda, hala nola, pubak, musika-
taberna  bereziak,  whiskitegiak,  klubak,  taberna-amerikarrak,  pubak,  disko  barrak,
karaokeak eta antzekoak (betiere dantza egiteko pistarik gabe). 

d) 4. Taldea:  kuskizun publikoen eta jolas-jardueren establezimenduak, zuzeneko musika
duten  ekitaldi  eta  kontzertuekin,  edota  aurrez  grabatutako  dantzatzeko  musikarekin

zaratarekiko  isolamendu  maila  75dB  edo  gehiagokoa  bada  eta  lokalaren  barruan
onartutako  gehienezko  zarata  muga  95  dBA izanda,  (dantzalekuak,  diskotekak,  kafe-
kontzertua eta antzeko beste edozein establezimendu),  baita  ekipo zaratatsuak biltzen
dituzten industria-jarduerak ere.

e) Zarata inpaktuari  buruzko isolamendua: gaueko funtzionamendua duten jardueretan,
jardueraren sailkapena kontutan izan gabe, zarata inpaktuari buruzko isolamendu maila 35
dB izango da.

Oharra:  aire-  zaratarekiko isolamendua eta inpaktu-zaratarekiko maila  beti  etxebizitzari
dagokionez eskatzen da.

Aipatutako jardueren ondoko lokaletan etxebizitza erabilerarik ez badago, lokal hauekiko
isolamendu eskaera 10 dB(A)tan murriztuko da, b a i t a  aldameneko edo ondoko
lokalak bizitegi erabilerarik ez badu edo bizitegi erabilera izanik eraikinaren  eremu
bateratuak (eskailea gunea, atariak, sarrera bideak), zerbitzu komunitarioa ematen
duten lokalak edo barne- patioak badira.

f)  Fatxada-itxiturek kanpoko  ingurunerako muga-balioen  betetzea bermatu  beharko
dituzte  eguneko ordutegietan edota gaueko ordutegietan, lokalaren barruan
baimendutako gehienezko balioaren arabera.

34. artikulua- Jarduera ekonomikoei eskatutako kalitate akustikoko helburuak.

1. Instalazio eta industriako, merkataritzako, biltegiratzeko, kiroleko-jolaseko edo aisialdiko
establezimendu orok beharrezko neurriak hartu beharko ditu dagokion eremu akustikoen
kanpoko  ingurumenera  zaratako  immisioko  muga-balioen  goragoko  zarata-mailak  ez
emititzeko. Muga-balio horiek  IV. Eranskinaren F Taulan bilduta daude, eta Ordenantza
honetako III. eta IV. Eranskinetako prozeduren arabera ebaluatuak izan dira.

2.  Era  berean,  aurreko  idatz-zatian  zerrendatutako  instalazio,  establezimendu  edo
jarduera  baten  funtzionamendutik  edo  egikaritzapenetik  zuzenean  edo  zeharka
eratorritako ondorio gehigarriak direla-eta, Ordenantza honen II. Tituluaren IV. Kapituluan
(I.  eta II.  Atalak) ezarritako zaratarako Kalitate Akustikoko Helburuak gainditzen badira,
beharrezko neurriak hartu beharko ditu jarduera horrek horrelakorik ez gainditzeko.

3.  Ezein  instalaziok,  establezimenduk  edo  industriako,  merkataritzako,  biltegiratzeko
kiroleko-jolaseko  edo  aisialdiko  jarduerak  ezin  izango  du  mugakide  diren  edo  ondoko
lokalei  transmititu,  lokal  horien  arabera,  IV.  Eranskinaren  G  Taulan  bildutako  lokalen
barrura zarata transmititzeko muga-balioak baino handiagoak diren zarata-mailarik.

4. Aurreko zarata-mailak aldez aurretik aipatu gabeko jendearentzat zabalik dauden beste
establezimendu batzuei ere aplikatuko zaizkie, analogia funtzionaleko arrazoiei edo babes
akustikoko premia baliokideko arrazoiei erantzunez.

5.  Merkataritzarako, bulegotarako edo industriarako erabilerako esklusiboko eraikinetan,

hainbat  titularri  lotutako  lokalen  arteko  barne-transmisioko  eska  daitezkeen  mugak
eraikinaren erabileraren arabera ezarritakoak izango dira. Guneetako arau jakin batzuen
arabera  eraikin  horietan  bateragarriak  izan daitezkeen erabilerei  eraikinaren erabilerari
dagozkion barne-transmisioko mugak aplikatuko zaizkie.

35.  artikulua- “In  situ”  neurtzeko  metodoa  eta  jarduera  ekonomikoei  eskatutako
Kalitate Akustikoko Helburuen betetze-mailaren ebaluazioa.

Jarduera  ekonomikoek  sortutako  zarata-mailen  prozedura  eta  “in  situ”  neurtzeko
baldintzak,  eta  Kalitate  Akustikoko  Helburu  gisa  finkatutako  muga-balioen  ebaluazio-
metodoa Ordenantza honen III. eta IV. Eranskinean zehaztuta daude.

36.  artikulua- “In  situ”  neurtzeko  metodoa  eta  jarduera  ekonomikoei  eskatutako
isolamendu akustikoko gutxieneko balioen betetze-mailaren ebaluazioa.

1. Auzokoak argi eta garbi, eta egiaztatutako moduan, gogaikarriak diren jarduerak direla-
eta egoki  eta eraginkortasunez defendatu ahalko direla bermatzeko, eta bereziki,  gau-
ordutegiaren barruko funtzionamendua eskatzen dutenak direla-eta, intsonorizazio-lanak
eta  zaratako  neurria  zuzentzaileak  egindakoan  eta  jarduera  horiek  martxan  jartzen
lizentzia edo lizentzia hori ordeztuko duen dokumentua eman aurretik, jabegoari eskatuko
zaio, IV. motako jarduerekin izan ezik, "in situ" neurketa eta jardueraren eta lokalarekin
mugakideak diren etxebizitzen artan lortutako isolamendu akustikoaren betetze-mailaren
ebaluazioa,  enpresa  edo  erakunde  espezializatuak  emandako  ziurtagiri  bidez  (ENAC
zigilua duten enpresak).

Eskakizun  hori  independentea  da  Ordenantza  honetan  oro  har  adierazitakoarekiko,
jabegoari  eskatu  ahalko  zaizkion  beste  ziurtapen  edo  egiaztapen  batzuk  edo
Astigarragako Udalaren administrazio eskudunak egin ahalko dituenak aparte utzi gabe.

2.  Honako arau hauek bete beharko dituzte aurreko paragrafoan aipatutako
egiaztagiridun erakundeek. UNE EN ISO 140-4:1999, eraikinetako nahiz eraikuntza-
elementuetako isolamendu akustikoaren neurketa. 4. zatia: Lokal batetik bestera zarata
airetik igarotzearen kontrako isolamendu akustikoa «in situ» neurtzea; UNE EN ISO 140-
7:1999: Eraikinetan eta eraikuntza-elementuetan isolamendu akustikoa neurtzea. 7.
partea: Kolpeen zarataren kontrako lurraren isolamendu akustikoa in situ neurtzea;
urriaren 19ko 1367/2007 Errege  Dekretuko IV. eranskina, edo horiek ordezkatzen
dituzten arauak.

37.  artikulua.-Jarduera  ekonomikoekin  lotutako  eskakizun  teknikoak  eta
betebeharrak.

1. 4., 3. eta 2 Taldeko establezimendu eta jarduera guztiak inpaktu akustikoko azterlan

bat aurkeztu  beharko  dute.  Alboko  edo  mugakide  diren  lokal  eta  eraikinei  airetik  eta
egituren  bidez  transmititutako  zarata  ahalik  eta  gehien  murrizteko  hartutako  soluzioak
justifikatuko  ditu  azterlan  honek,  bibrazioek  edo  inpaktuek  sortutakoak  direla  ere,  eta
honako eskakizun tekniko hauek bilduko ditu:

a)  3.  eta 4.  Taldeak: ateak eta leihoak itxita  daudela egingo da jarduera,  aireztapen-
elementu egokiekin, eta dagozkion moteltze-neurriekin IV. Eranskinean ezarritako balioak
ez gainditzeko. 

- Ate bakoitzak eta posizio itxira itzuliko den sistema automatiko bat eskatuko da, betiere
fatxadan eskatutako isolamendua bermatuko duena.

- A) edo E) motako eremu akustikoetan daudenetan, isolamendu-atarte bat eskatuko da
establezimenduaren sarreran, bi ateen artean ekorketatik libre egongo den gune batekin,
zeinean 1,50 m-ko diametroa duen zirkulu bat inskribatu ahalko den. - Gainera, posizio
itxira itzuliko den sistema automatiko bat eduki beharko du, betiere fatxadan eskatutako
isolamendua bermatuko duena.

- Establezimenduaren barruan 85 dB(A)-tik gorako soinu-presioko mailak lortzen badira,
kartelak jarriko dira establezimenduaren sarreran, honako abisu honekin:  “Lokal  honen
barruko  soinu-mailek  lesio  iraunkorrak  eragin  ditzakete  entzumenean”.  Ondo  ikusteko
moduko lekuan egongo da abisu hori, tamainari zein argiztapenari dagokienez.

b)  2.  Taldea:  ateak  eta  leihoak  itxita  dituela  aritzea  eskatuko  zaio  jarduerari,
Ordenantzaren arabera kanpoko immisio-maila gainditzen badu.

c)  I.  Taldea:  jarduera  hauei  ez  zaie  eskatuko  inpaktu  akustikoko  azterlana,  baina
esplizituki  adierazi  beharko  du  ingurumen-baimen  edo  -lizentziaren  eskaeran  jarduera
kategoria  horri  dagokiola.  Jarduerak  makina  bat  edo  gehiago  barnean  hartzen  baditu
iturritik  metro  1era  neurtutako  70  dB(A)-tik  gorako  edo  horren  pareko  LAeq,5s  maila
sortzen dutenak, inpaktu akustikoko azterlana eskatuko da.

2. Oro har, A) eta E) motako eremu akustikotan garatzen diren zaratengatiko eragozpenak
eragin ditzaketen jarduera guztiek ateak eta leihoak itxita dituztela aritu beharko dute.

3. Kasu guztietan, sartzeko eta kanpora irteteko ateak ez du soinurik eragin behar ixtean
eta irekitzean, eta saihestu egin behar dira kolpe zakarrak pertsianetan edo ixteko ateetan,
barrualdean zein kanpoaldean.

4. Inpaktu akustikoko azterlanaren edota obra-zuzendaritzaren tekniko arduradunek obrak
edo  instalazioak  amaitzean  egiaztatu  beharko  dute  Ordenantza  honetan  ezarritako
eskakizunak betetzen direla ziurtatzen duten proiektatutako neurri zuzentzaileak betetzen
direla. 

5. Lokal itxietako jardueren titularrek bete beharrekoak:

a) Euskal Autonomia Erkidegoko ikuskizun publikoen eta gainerako aisialdiko jardueren
ordutegiak eta jarduera horiei buruzko beste alderdi batzuk arautzen dituen abenduaren
16ko 296/1997 Dekretuan eta, kasuan kasu, hura ordezten duen arauan ezarritako ixteko
ordutegia errespetatzea:

b) Erabiltzaileek, lokalean sartzean eta bertatik irtetean, auzokoei eragozpenik eragin ez
diezaietela  zaintzea.  Gomendio  horiek  kasuri  egiten  ez  badiete,  berehala  jakinarazi
beharko dio udaltzaingoari, dagokionerako.

6.- Udalak bestelako baldintzak eta betebeharrak eska ditzake bidezko iruditzen zaizkion
jarduera eta establezimenduetan

38. artikulua.-Ekipo mugatzaile-kontrolatzaile akustikoak jartzea.

1. Musikako edo ikus-entzunezko ekipo bat duten lokaletan, betiere ekipo horietan soinu-
emisioko  mailak  zuzenean  edo  zeharka  manipulatzen  ahal  badira,  ekipo  mugatzaile-
kontrolatzaile  bat  jarriko  da.  Ekipo  horri  esker  modu  iraunkorrean  ziurtatu  ahalko  da
musikako edo ikus-entzunezko ekipoaren emisioek ez dituztela inoiz ere gaindituko soinu-
mailako  muga  onargarriak  alboko  edo  mugakide  diren  eraikuntzen  barrualdean,  baita
Ordenantza honetan eskatutako kanporako emisio-mailak betetzen dituztela ere.

2.  Mugagailu  akustikoen  erabilera  neurri  gehigarritzat  hartu  behar  da,  eta  ez  du
salbuesten  eska  daitezkeen  gainerako  neurriak  betetzea,  hala  nola  lokalaren
intsonorizazioaren kasuan.

3.  Mugagailu-kontrolagailuek  soinu-kate  osoan  esku  hartu  beharko  du,  modu
espektralean, lokalaren isolamendu akustikoak ahalbidetzen duen gehieneko soinu-maila
emisorea  erabiltzeko.  Anplifikazioa  duen  ezein  elementu  ez  da  egongo  mugagailu-
kontrolagailuaren kontroletik kanpo.

4.  Mugagailu-kontrolagailuak  operatibo  izatea  ahalbidetzeko  beharrezko  dispositiboak
eduki beharko ditu, eta horretarako honako funtzio hauek eduki beharko ditu gutxienez:

a)  Kanpo-kalibrazioko  sistema,  kalibradore  normalizatu  bidez,  dagozkion  motako
oniritziekin eta aldizkako egiaztapenekin, kalibrazioaren neurketa fidagarria bermatzeko.
Kalibrazioa urtero egingo da, eta egin izanaren dokumentuak aurkeztuko dira. Kalibrazioa
egitea  establezimenduaren  titularraren  kontura  izango  da.  Datuak  Udalak  eskuragarri
izango ditu modu iraunkorrean, automatikoki, lokaletara etorri beharrik gabe.

b)  Zigilatze-sistema,  babes-mekanismoak,  giltza  elektroniko  edo sarbide-gakoen bidez,
ondoren  gerta  daitezkeen  manipulazioak  saihestuko  dituztenak,  eta  manipulaziorik
badago, ekipoaren barne-memoria batean geratuko dira biltegiratuta.

5.  Ezein  kasutan  ere  ez  da  baimenduko  soinu-anplifikazioa  duten  elementuek
funtzionatzea  mugagailu-kontrolagailua  konpontzen  ez  den  edo  jatorrizkoaren  funtzio

berak egiten dituen beste bat behin-behinekoz haren ordez jartzen ez den bitartean. Dena
den,  behin-behineko  ordezpen  hori  astebetekoa  izango  da  gehienez,  ezinbesteko
arrazoiren batengatik izan ezik, behar bezala justifikatutakoa.

6. Mugagailu-kontrolagailu akustikoaren doikuntzak jardueran onar daitekeen gehieneko
musika-maila ezarriko du, Ordenantza honetan baimendutako gehieneko muga-balioak ez
gainditzeko.
Aurrez esandakoari kalterik egin gabe, jarduera batek zuzenean etxebizitza bati eragiten
ez dionean, doikuntza kanpoko ingurunearen baldintza bete araziz egingo da.

Sagardotegi garaian, aforoaren handipenak kanpoko ingurunean zein establezimendu
barruan eragina du eta neurtutako baloreetan kontutan hartuko da, betiere tolerantzia
marjina 5 dB(A) izanik eta sistemak inongo deskonexio, esku sartze edo ordenantzaren
arau- hausterik suposatzen ez badu.

Marjina bera aplikatu ahal izango da urteko beste garai batzuetan, hots, gabonetan, edota
bestelako herriko edo auzoko festetan. Salbuespen hau ikuspuntu akustikotik 3. taldeko
jarduera ekonomikoei bakarrik aplikatu ahalko zaie, betiere gainerako baldintzak betetzen
badira.  Gainera,  aplikatu  ahal  izateko  eskaera  egin  beharko  du  jarduera  ekonomiko
bakoitzak eta Alkate Dekretuz hartuko da erabakia. 
Aldaketa egitearen kostua jarduera ekonomiko bakoitzak hartuko du bere gain.

7.  Mugagailu-kontralagailu  baten  instalazioa  nahitaezkoa  den  jarduerak  hasi  aurretik,
txosten bat aurkeztu beharko du jardueraren titularrak, teknikari eskudunak emandakoa,
gutxienez honako dokumentazio hau bilduko duena:

a) Mugagailu-kontrolagailuaren mikrofono erregistratzailearen kokapen-plano instalatutako
bozgorailuekiko.

b)  Ekipo  mugatzaile-kontrolatzailaren  instalazio-parametroak,  isolamendu  akustikoari,
emisio- eta immisio-mailei eta kalibrazioari dagozkionak.

c) Mugagailua ondo doituta dagoela egiaztatzen duten eta ezarritako gehienezko emisio-
maila adierazten duten neurketa akustikoak, gerta daitezkeen neurketak errazteko.

d) Mugagailuara sartzeko softwarearen kopia edo lizentzia. 

8.  Musika-erreprodukzioko  sistemaren  edozein  aldaketak  instalazio-txosten  bat  egitea
ekarriko du.

9. Astigarragako Udalaren zerbitzu teknikoek behar bezalako funtzionamenduan aldaketa
sarriak izaten dituzten aparatuak kentzea edo ordeztea proposatu ahalko dute, edo beren
bortxaezintasuna bermatu ezin den aparatuena

10.  Astigarragako  Udalak  sistema  mugatzailean  biltegiratutako  datuen  urruneko
transmisio-sistema  bat  instalatzeko  exijitu  ahalko  du,  teknika  onenak  aplikatuz  kasu
bakoitzean zehazten diren espezifikazio eta prozeduren arabera.

11.- Sonografoa jartzea establezimenduaren titularraren kontura egingo da, tresna onartua
izan ondoren, eta udal-zerbitzu teknikoen edo eskuordetutako erakundearen aurrean. 

Dena dela,  Udalak bere kabuz jarri  ahal  izango ditu  beharrezko edo egoki  iritzitakoak
adina sonografo, bai aldi baterako bai betirako, establezimendu-motaren arabera eta hau
sortzen  ari  den  edo  ustez  sor  ditzakeen  eragozpenak  kontuan  izanda,  interesatuari
jakinarazpena egin ondoren, eta titularraren kontura izango dira sortzen diren kostuak.

V. TITULUA

BIDE PUBLIKOKO JARDUERA ETA INSTALAZIOETARAKO ERREGULAZIO
IRIZPIDEAK

39. artikulua.-Bide publikoko obra eta lanen erregulazioa.

Eraikinak eraikitzeko, aldatzeko, konpontzeko edo eraisteko obra eta lanetan, baita bide
publikoan egiten direnak ere, aldi baterakoak edo jarraituak direla, publikoak edo pribatuak
direla, dagozkion neurriak hartuko dira emititutako zaratek dagokion gunerako finkatutako
maila akustikoa gaindi ez ditzaten, eta honako manu hauetan doitu beharko dira:

1. Lan-ordutegia 08:00etatik 20:00etara izango da, igandeetan eta jaieguntzat hartutakoak
izan ezik, egun horietan ez baita obrarik egiten baimenduko.

Salbuespenezko kasuetan  eta soilik  urgentziazko premiengatik edo alkate-udalburuak
hala iritzita edo, kasuan kasu, zinegotzi delegatuak, aldi baterako lanak egitea baimendu
ahalko da ordutegi horretatik kanpo.

2. Obrak eta lanak, betiere urgentziazko premiengatik egiten ez badira eta etxebizitzaren
baten fatxada 75 dB(A)-tik gorako LAeq,1h mailak eragin baditzakete lan-ordutegian, edo
50 dB(A)-tik gorako mailak lan-ordutegitik kanpo, baimen espresua eskatu beharko dio
alkate-udalburuari  edo,  kasuan  kasu,  zinegotzi  delegatuari,  denbora-programazioa,
aurreikusitako ordutegia eta hartutako neurri zuzentzaileak zehaztuz.

3.  Astigarragako Udalak baldintza gehigarriak ezarri ahalko ditu obra horiek egiteko eta
baimendutako ordutegia finkatzeko.

Obra  baimendutakoan,  obraren  arduradunak  aldez  aurretik  emango  die  informazioa
eraginpeko  auzokoei  jardun  horiek  zein  egunetan  eta  zein  ordu-tartetan  egingo  diren
adierazteko eraginpeko etxebizitzen eraikinen sarrera-ateetan jarritako informazio-kartelen
bidez. 

40. artikulua.-Bide publikoko zerbitzuen erregulazioa.

1.  Bide  publikoko  hondakinen  bilketako  eta  garbiketa  zerbitzua  zaratak  minimizatzeko
irizpidearekin egingo da, garraio-arloan zein edukiontzien manipulazioaren arloan.

2.  Bide  publiko  udal-hondakinen  bilketako  eta  garbiketako  zerbitzuen  esleipenari
buruzko lizitazioetan, kamioien egokitzapen neurriak bilduko dira eta soinu-inpaktuak ez
sortzeko irizpideak finkatuko dira eskaintzak balioesteko irizpideetan.

41. artikulua.-Ekipoen eta makinen erregulazioa.

1.  Bide  publikoko  eraikuntza-,  mantentze-  edo  eraispen-obretan  edo  zerbitzu-
instalazioetan erabilitako ekipo eta makinek honako baldintza hauek bete beharko dituzte:

a) Udal-esparruan jarduten duten makina guztiek honako eskakizun hauek beteko dituzte:
EE  homologazio-ziurtapena  eta  EE  adostasun-ziurtagiria,  eta  potentzia  akustikoko
gehieneko maila adierazten duen plaka.

b)  Bide  publikoan lan  egiten  duten eta  fabrikatzailearen aldez aurreko baimenik  gabe
manipulatuak izan diren makina zaratatsuak udal-arduradunek kendu ahalko dituzte.

c)  Astigarragako Udalak,  oro har,  emisio  akustiko txikiko makina eta ekipoen erabilera
sustatuko du obren, horniduren eta zerbitzuak ematearen kontratu publikoaren esparruan
(adibidez: garbiketa publikoa eta hiri-hondakinen bilketa, parke eta lorategien mantentze-
lanak, eta abar). Horretarako, hornidurak eskuratzeko edo obrak edo zerbitzuak esleitzeko
lehiaketen baldintza tekniko-administratiboen baldintza-pleguetan horri  buruzko klausula
espezifikoak gaineratuko dira.

2.  Justifikatutako  arrazoia  dela-eta  ezinezkoa  denean  jarduerek  motordun  sistemak
instalatzea (adibidez: aire girotua, aireztapena, klimatizazioa, erauzgailuak eta abar)
eraikinaren  estalkian,  Astigarragako  Udalaren  langile  teknikoek  adierazitako  leku  eta
moduen kokatuko dira sistema horiek.

42. artikulua.-Karga- eta deskarga-jardueren erregulazioa.

1.  Debekatuta daude salgaien karga- eta deskarga-jarduerak eta kutxen,  edukiontzien,
eraikuntza-materialen  eta  objektuen  manipulazioa  23:00etatik  8:00ak  arte,  etxebizitzen
guneak  edo  bizitegitarako  guneak  eraginpean  hartzen  dituztenean.  Salbuetsita  daude
karga-  eta  deskarga-eragiketak  egiteko  ibilgailua  bertara  sartzen  diren  eraikuntzen
barrualdeko  gune  batean  egiten  direnak,  eta  eragiketa  horiek  egiteko  bitarteko  isilak
dauzkatenak.

2. Salgaien karga eta deskarga ibilgailuaren zoruaren edo lurzoruaren gainean zuzeneko
inpaktuak eragin gabe egingo da eta kargak ibilbidean egindako desplazamenduak edo
dardarak eragindako zarata saihestuko da.

3. Industrialdetan kargako eta deskargako ordu-muga ez da indarrean egongo, hurbileko

Foru Enparantza 13 – ( 943 335 241  - Ê 943 335 244  - 20115  Astigarraga ● Gipuzkoa     www.astigarraga.  eus  

http://www.astigarraga.net/
http://www.astigarraga.net/


Hirigintza – Urbanismo
hirigintza@astigarraga.eus

etxebizitzak ez baditu eraginpean hartzen betiere.

4.  Bide publikoen dauden obra-hondakinen edukiontzi  beteak kentzeko edo edukiontzi
hutsak jartzeko eragiketaka lanegunetan soilik egin ahalko dira, 8:00etatik 23:00ak arte,
astelehenetik  ostiralera,  eta  9:00etatik  21:00etara,  larunbatetan.  Gainera,  adierazitako
eragiketen  hots-kutsadura  minimizatzen  duten  elementuekin  hornitutako  ibilgailu  eta
ekipoekin egin behar dira. Zehazki,  ekipo hidraulikoaren kateek moteltze-materialarekin
forratuta  egon  behar  dute  ekipoaren  metalarekin  txoke  egitearen  ondoriozko  soinuak
saihesteko.

5.  Astigarragako  Udalak  materialen  karga  eta  deskarga  egitea  baimendu  ahalko  die
aurreko  idatz-zatian  ezarritako  ordutegietara  egokitzea  teknikoki  ezinezkoa  zaiela
justifikatzen duten enpresa edo saltokiei.

43. artikulua.-Bide publikoko jai-jardueren eta gainerako ekitaldien erregulazioa.

1. Tradizioaren ondoriozko komunitate- edo auzo-izaerako aire libreko bide publikoko eta
beste  esparru  publiko  edo  pribatuetako  herri-adierazpenek,  hala  nola  berbenek,  jai
tradizionalek,  azokek,  gau-ekitaldiek,  eta  abar,  baita  ekitaldi  zibiko,  kultural,  erlijioso,
aldarrikapenezko, kiroleko eta salbuespenezko jolasekoek, feriako jolas-makinek, mitinek
eta antzeko izaera duten guztiek, administrazioaren baimen espresua beharko dute.

2. Administrazio-baimeneko eskaera ekitaldia izan baino 15 egun balioduneko gutxieneko
aurrerapenarekin  egin  beharko  da,  ordutegia,  iraupena,  jarduteko  aldia  eta  erabilitako
ekipoak zehaztuta.

3.  Administrazio-baimenak  bete  beharreko  baldintzak  adieraziko  ditu  zaratek  bide
publikoan  izan  dezaketen  eragina  minimizatzeko,  dagokion  gunearen  arabera.
Auzuneetako  herri-berbenen  eta  herritarrentzat  interes  berezikoak  diren  beste  ekitaldi
batzuen  kasu  zehatzean,  administrazio-baimenak  honako  alderdi  hauek  kontuan  izan
behar ditu gutxienez:

a)  Emisio  akustikoko  mailek  eraginpean  har  ditzaketen  etxebizitzen  eta  elkarbizitza-
zentroen hurbiltasuna.

b) Soinu-emisioko gehieneko mugak.

4.  Dena den, administrazio-baimenak baimendutako ordutegia eta jendeari LAFmax-eko
110  dB(A)-tik  gorako  zarata-mailen  pean  dauden  lekuetara  sartzea  nahitaez  saihestu
beharra adieraziko du.

5. Erreprodukzio-ekipoak, soinu-anplifikazioa edo perkusio-elementuak erabiltzen dituzten
orkestren, musika-taldeen, bokalisten eta instrumentisten jardunetarako kasu oso jakin eta
bakan batzuetan ematen diren baimenetan, baita aire libreko beste ikuskizun batzuetarako
ematen direnetan ere, honako baldintza hauek beteko dira gutxienez:

c) Sasoi edo aldi baterakoak izan beharko dute.

d) Funtzionamenduko eta aldez aurreko soinu-probetako ordutegi mugatua izan beharko
dute,  ordena publikoari  buruz  balioetsi  ahalko  liratekeen beste  gai  batzuk alde  batera
utzita.

e)  Horretarako gordetako guneetan soilik  burutuko da espresuki,  eta  aire  librean bide
publikoan, ikuskizunaren berezitasunak edo garrantzi bereziak hori aholkatzen duenean.

f)  Mugagailu-kontrolagailu  bat  jarri  beharko  dute  soinu-erreprodukzioko  ekipoetan  aire
libreko  jardueraren  sonorizazio-sistemaren  bozgorailuek  sortutako  soinu-maila,  soinu-
fokutik 5 metrora neurtua, 90 dBA-tik gorako denean.

6.  Hemen  araututako  jardueren  titularrek  edo  arduradunek  betiere  eskuragarri  izan
beharko  dute  administrazio-baimena,  edozein  unetan  autoritate  eskudunari  emateko
moduan, autoritateak eskatuz gero.

7. Jarduneko udaltzainek kautelazko neurri gisa ezarri beharko dute arau-haustea egiteko
erabilitako musika-tresnen edo edozein objekturen interbentzioa, neurriaren akta eginez,
interesdunari kopia emanez eta interbenitutako elementuak horretarako den udal-biltegian
utziz.  Nahastearen  erantzulearen  kargura  izango  dira  lekualdatze-  eta  gordailutze-
gastuak.

8. Ordenantza hau eraginpean hartzen duen arloko baldintzak ez betetzea arrazoi nahikoa
izan liteke hurrengo urtean jarduera egiteko baimena ukatzeko, eta hori  hasiera eman
ahalko zaion zehazpen-espedientearen izapidetzea aparte utzi gabe.

44. artikulua.-Soinu-ohartarazleen erregulazioa.

1. Debekatuta dago edozein abisu-sistema arrazoi beragatik joaraztea, alarmak, sirenak,
txistuak edo beste edozein dela ere.

2. Abisu-sistema finkoen soinu-emisioa hiru minutukoa izango da gehienez. Denbora-tarte
hori amaitutakoan, abisu-sistema argizkoa izango da soilik betiere.

3. Larrialdiko edo osasun-laguntzako zerbitzuetarako ibilgailuak, publikoak zein pribatuak,
hala nola:  poliziak,  suhiltzaileek, babes zibilak,  anbulantziek eta zerbitzu medikoek eta
sirenek arauzko soinu-erreprodukzioko sistema eta sistema optikoak eduki ahalko dituzte,
betiere sistemaren dagokion dokumentazioan baimenduta dagoelarik. Bestalde:

a) Inoiz ere ez da gehieneko maila gisa (LAmax) gaindituko 90 dBA-ko muga, instalatuta
duen  ibilgailuaren  5  metroko  distantziara  neurtuta,  gehieneko  soinu-emisioaren
norabidean neurtuta.

b) Gailu akustikoen soinu-intentsitatea erregulatzeko mekanismo bat izan beharko dute 70
dBA-tik 90 dBA-ra bitarteko mailetara murrizteko moduan, 3 metroko distantzian neurtuak

eta gehieneko emisioko norabidean, gaualdian, jendea bizi den guneetatik dabiltzanean.

4. Abisu akustiko bat jartzen duten dependentzien edo eraikuntzen jabeek Udaltzaingoari
jakinarazi behar diote zein udalerritan bizi diren eta harremanetarako telefono-zenbaki bat,
funtzionamendu anormala izan daitekeenaren abisua jaso ondoren funtzionamendu hori
berehala eten dezaten.

5. Establezimendu bat irekitzeko lizentziaren eskaeran aurkeztutako dokumentazio batekin
zehaztu  beharko  da  lokalak  abisu  akustikoko  sistemaren  bat  baduen,  sistemaren
ezaugarri  teknikoak,  sistemaren  kokapena  eta,  bereziki,  emititzeko  duen  soinu-
intentsitatea.

Enpresa instalatzailearen datuak ere aurkeztu beharko dira, alarma-sistemaren kontrol-
eta  deskonexio-arduradunak  adieraziz,  baita  konektatuta  dagoen  alarma-zentrala  eta
haren datuak ere.

6. Astigarragako Udalak zehapenak ezarri ahalko dizkie aurreko idatz-zatiak betetzen ez
dituzten  abisu  akustikoko  instalazioen  jabeei  edo  haiek  hornitzen  dituzten  industrialei,
baita instalazio eskas bat mantentzen dutenei edo instalazioa egoera onean gordetzen ez
dutenei ere.

VI. TITULUA

HERRITAR ETA AUZOKOEN PORTAERAREN ZARATARAKO ERREGULAZIO
IRIZPIDEAK.

45. artikulua.- Herritar eta auzokoek eragindako zaraten erregulazioa.

1. Hainbat jarduera ezin izango dira egin bide publikoetan eta gainerako gune publikoetan
edo landalurrean bere bokazioarekin bat ez datozen jarduerak egiten direnean, hala nola
musika-tresnak  jotzea,  abestea,  oihu  egitea,  garrasi  egitea  edo  ezarritako  immisio
akustikoko  mailak  gainditzen  dituen  ahots-doinu  batean  hitz  egitea,  gogaikarriak  izan
baitaitezke, batez ere gau-ordutegian.

2.  Urgentziazko  arrazoiengatik  soil-soilik  beharrezkoak  diren  jarduerak  daude  aurreko
debekutik  salbuetsita.  Baita  etxebizitzen  barruan  astelehenetik  ostiralera  09:00etatik
22:00ak arte egiten diren etxeko obra eta konponketak ere.

3.  Artikulu  honi  dagokion  gaualdiak  igandetik  ostegunera  hartzen  du,  22:00etatik
8:00etara, eta ostirala,  larunbata eta jaiegunen bezpera, 22:00etatik hurrengo eguneko
10:00ak arte.

4. Ezin izango dira jarri, dagozkion neurri zuzentzailerik gabe, makinak edo instalazioetako
mugimenduan dauden organoak pareten, medianen, sabaien, forjatuen edo eraikuntzen

beste egiturazko elementuen gainean.

5. Edozein motatako etxetresna elektrikoen eta soinu-erreprodukzioko aparatu eta ekipoen
funtzionamendua  etxebizitzen  barruan,  baita  aire  egokitutako,  aireztapeneko  eta
hozketako  instalazioena  ere,  doitu  egin  beharko  da,  betiere  hurbileko  eraikinetan
Ordenantza honen IV. Eranskinean ezarritakoak baino handiagoak diren immisio-balioak
inoiz ere eragiteko moduan.

6. Animaliak edukitzea eta babestea arautzen duen Udal Ordenantzan ezarritakoa aparte
utzi gabe (GAO 2002/05/10), etxeko animalien jabeak edo edukitzaileak behartuta daude
beharrezko  neurriak  hartzera  haien  portaerak  auzokoen  bizitza  edozein  motatako
zaratekin  nahastea  saihesteko,  etxebizitzaren  barruan  badaude  zein  terrazetan,
galerietan, pasilloetan, balkoietan, eskaileretan, barruko patioetan edo beste gune ireki
batzuetan  badaude,  bereziki  22:00etatik  08:00etara  edo  ondoz  ondoko  hamabi  orduz
baino gehiagoz. 

7.  Animalien  jabe  edo  edukitzaileak  zuzenean  izango  dute  aurreko  paragrafoen
adierazitakoa ez betetzearen ardura.

VII. TITULUA

ERREGULAZIO IRIZPIDE ESPEZIFIKOAK IBILGAILU MOTORDUN ETA
ZIKLOMOTORRENTZAT; IKUSKAPEN EGINKIZUNAK, AKTAK ETA TXOSTENAK

I. KAPITULUA.- IBILGAILU MOTORDUN ETA ZIKLOMOTORRETARAKO
ERREGULAZIO IRIZPIDE ESPEZIFIKOAK

46. artikulua.-Ibilgailu motordun eta ziklomotorretarako erabilera-baldintzak.

1.  Astigarragako  udal-mugartetik  dabilen  trakzio  mekanikoa  duen  edozein  ibilgailuk
funtzionamendu egoera onean izan behar ditu motorra, transmisioa, karrozeria eta zaratak
eta bibrazioak sor ditzaketen beste elementu guztiak, ibilgailuak zirkulatzean edo motorra
martxan duenean emititzen duen soinu-mailak indarreko erregelamentazioak ezarritako
mailak gaindi ez ditzan.

2.  Debekatuta dago isilgailurik  gabeko edo ihes-hodi  libreko ibilgailu  eta ziklomotorrak
ibiltzea, baita ihes-hodien isilgailu ez-eraginkor, osatugabe, desegoki, hondatu, aldatu edo
homologatu  gabeekin  ibiltzea  ere,  eta,  era  berean,  isilgailuaren  egintza  ezeztatu
dezaketen gailuak erabiltzea.

3.  Debekatuta  dago  ibilgailua  erabiltzea  beharrezkoak  ez  diren  eta  gogaikarriak  diren
zaratak eragiteko moduan, hala nola bat-bateko azelerazioekin, klaxonak erabiliz, musika-
aparatuen bolumen desegokiarekin edo gunearen kalitate akustikoa nahasten duen beste
edozein jardunekin.

4.  Berariaz  debekatuta  dago  ziklomotorren  edo  ibilgailu  motordunen  musika-ekipoak
funtzionaraztea leihoak, ateak, maletategia, atzeko atea edo kapota zabalik daudela, eta
gehiegizko bolumenarekin jarrita, guneko kalitate akustikoa nahasten duten eragozpenak
eraginez eta onartezinak izanik.

5.  Hurre-hurreko  edozein  arriskua,  ibilgailua  norbait  harrapatzeko  arriskua  edo  txoke-
arriskua  dagoen  kasuetan  soilik  baimenduko  da  klaxona  edo  beste  edozein  seinale
akustiko herrigunean erabiltzea. Mugaketa horretatik salbuetsita daude poliziaren, suteak
itzaltzeko  zerbitzuaren  eta  salbamenduko  ibilgailuak,  eta  behar  bezala  baimendutako
larrialdi-zerbitzuetarako  beste  edozein  ibilgailu,  betiere  45.5  artikuluko  manuen  pean
jarraituz.

47. artikulua.-Ibilgailu motordun eta ziklomotorrak sartzeko murrizketa.
Alkate-udalburuak edo, kasuan kasu, zinegotzi delegatuak debekatu edo murriztu ahalko
du ibilgailu motordunak edo ziklomotorrak hirigune edo hiri-bide jakin batzuetara sartzea,
toki  horietan ikusten bada ingurumena  nabarmen degradatzen dela trafikoari  egotzi
dakiokeen gehiegizko zaratarengatik, gune horretan bizi diren pertsonek duten sartzeko
eskubidea errespetatuta betiere.

48.  artikulua.-Soinu-emisioko  muga-balioaren  kalkulua  ibilgailu  motordun  eta
ziklomotorrentzat.

1.  Zirkulatzen  ari  den  ibilgailu  motordun  baten  edo  ziklomotor  baten  soinu-emisioko
mailaren muga-balioa 4 dB(A) ibilgailuaren homologazio-fitxan ageri den soinu-emisioko
mailari gehituta lortzen da. Maila hori, ibilgailua geldirik dagoela egindako entsegutik dator,
ibilgailuari  aplikagarria  zaion  homologazio-prozeduran  ezarritako  neurketa-metodoaren
arabera ebaluatua, indarreko erregelamentazioari jarraiki.

2.  Ibilgailuaren  homologazio-fitxak,  fitxaren  antzinatasuna  edo  beste  edozein  arrazoi
tarteko, ibilgailua geldirik dagoela entsegurako emisio-maila adierazten ez badu, edo balio
hori ibilgailuen homologazioan eta azterketa teknikoan eskuduna den Ministerioak arauari
jarraiki finkatu ez badu, honela zehaztuko da soinu-emisioko maila hori:

a) Ziklomotor bat bada, soinu-emisioko maila 87 dB(A) izango da.

b) Gainerako ibilgailu motordunentzat, lehenik, azterketa teknikoak irizpena eman beharko
du ibilgailua mantentze-egoera bikainean dagoela ezarriz. 

IV. KAPITULUA.- IKUSKAPEN EGINKIZUNAK, AKTAK ETA TXOSTENAK

49. artikulua.-Ikuskapenak egiteko langile eskudunak.

1. Ikuskapen-jarduna honako hauek egin ahal izango dute:
a) Horretarako izendatutako udal-teknikariek.
b) Udaltzainek.

c) Astigarragako Udalak baimendutako kontrol-erakundeetako langileek.

2.  Ikuskapenak  burutzeko  izendatutako  langileek akustikaren  alorrean  udalerrian
aplikagarria den araudia ondo ezagutu behar dute eta dagozkion neurriak egiteko
behar bezalako prestakuntza izango dute; horrez gain, honako eginkizun eta ahalmen
hauek izango dituzte,  besteak beste, (titularrak sartzeko baimenik ematen ez duenean
sartzeko behar den baimen judiziala aparte utzi gabe):

a)  Zarata-iturri  sortzaileak  edo  hartzaileak  diren  jardueretara,  instalazioetara  edo
eremuetara sartzea, aurretik identifikatuta eta dagozkion baimenekin, hala badagokio.
b) Ikuskapenaren xede diren jarduerei eta instalazioei buruzko informazioaz gain, haiek
gauzatzeko baimena ematen duen dokumentazio administratiboa eskatzea.
c) Indarreko xedapenak eta jarduerak, industriak eta ibilgailu motordunek dituzten baimen-
baldintzak betetzen direla egiaztatzeko, behar diren neurketak, ebaluazioak eta kontrolak
egitea.

d) Eginkizun horiek betetzeko gauzatutako jardunen akta egitea.

50. artikulua.-Ikuskapen-akten edukia.

1. Ikuskapen-akten zenbakiek ordena korrelatiboa eduki behar dute eta gutxienez honako
informazio hau bilduko dute:

a) Jarduneko ikuskatzailearen edo ikuskatzaileen identifikazioa.

b) Ikuskatutako jarduerari edo emisore akustikoari buruzko datuak.

c)  Titularraren,  ordezkariaren,  arduradunaren,  saltzailearen  edo  lekukoaren,  hala
badagokio, identifikazioa.

d) Gertakarien deskribapena, arau-haustetzat har daitezkeenak adieraziz, hala badagokio.
e) Hartutako behin-behineko neurriak, hala badagokio.

2.  10  egunetik  gorakoa  ez  den  epean,  Ikuskapen  Erakundeak  Azken  Ikuskapeneko
Txosten  bat  emango  du,  txosten  hori  ikuskapen-aktari  erantsiko  zaio  dagokion
zenbakiarekin, eta honako informazio hau bilduko da bertan:

a) Neurketak egiten badira, honako hau bilduko da:
- Neurketa mota: zarata, isolamendua edo bibrazioak.
- Neurketa egin den lekuaren deskribapena eta zarata edo bibrazio mota.
- Neurketa-ekipoekin lotutako datuak.
- Neurketa-ekipoak identifikatzea: marka, modeloa, serie-zenbakia, kalibraketa-data edo
egiaztapen-data.

b) Garrantzitsutzat hartzen den beste edozein zirkunstantzia.

c) Ikuskapenaren irizpena; irizpen hori hainbat motatakoa izan daiteke:

-  Aldekoa:  soinu-maila edo bibrazio-maila onargarria dela erabakitzen bada, ezarritako
muga-balioak gainditzen ez dituelako.

-  Kontrakoa: soinu-maila  edo  bibrazio-maila  onargarria  ez  dela  erabakitzen  bada,
ezarritako muga-balioak gainditzen dituelako.

3.  Bidezkoa  denean,  ikuskapen-aktetan,  eta,  hala  badagokio,  Azken  Ikuskapen
Txostenean adieraziko da, alde batetik, beharrezkoak diren neurri zuzentzaileak aplikatu
ahal izango direla Ordenantza honetan baimendutako mailak lortzeko, eta, bestetik, neurri
horiek egikaritzeko epea adieraziko da; epe hori ez da inoiz hilabetetik gorakoa izango,
behar bezala justifikatutako kasuetan izan ezik, kasu horietan epe hori luzatu ahal izango
baita.

4.  Ikuskapen-aktek eta azken ikuskapeneko txostenak egiazkotasun-presuntzioa izango
dute  eta  frogatzeko  balioa  izango  dute,  betiere  dagozkien  eskubideak  eta  interesak
defendatzeko interesdunek adierazi edo aurkeztu ditzaketen probak aparte utzi gabe.

51. artikulua.-Zarata-iturriaren arduradunen edo titularren betebeharrak.

1.  Iturri  emisorearen  arduradunak  eta  titularrak,  aire  zabalean  izan  edo
establezimenduetan edo lokaletan izan, behartuta daude ikuskatzaileari jarduera barruan
sartzen  uztera  ikuskapen-bisita  egin  dezan,  eta  iturri  emisoreak  hark  agindu  bezala
ibilaraztera, zaratak neurtu ahal izateko eta behar diren egiaztapenak egin ahal izateko;
bestalde  zarata-iturriaren  titularrek  edo  arduradunek  aukera  izango  dute  eragiketa-
prozesua  ikusteko.  Etxebizitza  partikularretan  sartu  behar  izanez  gero,  titularraren
baimena edo ebazpen judiziala beharko da aurretik.

52. artikulua.- Ikuskapena eskatzeko baldintzak.

1. Ikuskapenak ofizioz edo alderdi batek eskatuta egin ahal izango dira.

2.  Interesdunen eskaeretan azaroaren 26ko Herri Administrazioen Araubide Juridikoaren
eta Administrazio Prozedura Erkidearen 30/1992 Legean aipatzen diren betekizunez gain,
ikuskapen-bisita egiteko behar diren datuak bilduko dira.

3.  Urgentziazko  kasuetan,  zaratak  oso  asaldatzaileak  badira  edo  neurriz  kanpoko
erabilera  dela  medio  instalazioen,  aparatuen  edo  ekipoen  galera  edo  funtzionamendu
eskasa  gertatzen  bada  noizbehinka,  ikuskapen-bisitaren  eskaera  zuzenean  egin  ahal
izango da udal-zerbitzu eskudunetan behar den tokira bertaratuz.

53. artikulua.-Salaketak.

1.  Prebentzioari  eta  kalitate  akustikoari  buruzko  arauak  ez  betetzeagatik  egiten  diren
salaketen ondorioz, dagozkion eginbideak irekiko dira eta dagokion ingurumen-ikuskapena

egingo da,  salatutako egintzak egiazkoak direla  egiaztatzeko,  eta,  beharrezkoa izanez
gero,  zehapen-espedientea irekiko  zaio  arduradunari,  eta  salatzaileei  jakinaraziko  zaie
espedienteari hasiera eman zaiola edo ez; era berean, dagokion ebazpenaren berri ere
emango zaie, hala badagokio.

2.  Salaketa  egitean,  salatzailearen eta  salatutako jardueraren behar  adina  datu  eman
beharko dira,  Astigarragako Udalaren organo eskudunek dagozkien egiaztapenak egin
ahal izateko.

Ibilgailu motordunek edo ziklomotorrek egindako zaratengatiko salaketak badira, balizko 
arau-haustea egiteko erabili den ibilgailuaren matrikula-zenbakia eta ibilgailu mota 
adieraziko dira, baita arau-haustea egin den lekua, eguna, ordua eta lekukoei (izanez 
gero) buruzko datuak ere

VIII. TITULUA
KAUTELAZKO NEURRIAK ETA BEHIN-BEHINEKO NEURRI URGENTEAK

54 artikulua.-Jardueretarako eta instalazioetarako neurriak.

1. Alkate-udalburuak edo, hala badagokio, zinegotzi delegatuak, zehapen-prozedurari,
ofizioz edo alderdiren batek eskatuta, hasiera eman aurretik, urgentziazko kasuetan edo
inplikatutako interesak behin-behinekoz babesteko, bereziki honako kasu hauetan:

a)  Zaratak  eta  bibrazioak  egiteak  hutsegitea  larri  gisa  edo  oso  larri  gisa  tipifikatzeko
ezarritako mailak gainditzen baditu.

b) Neurri zuzentzaileak hartzera bideratutako errekerimenduak betetzen ez badira behin
eta berriro.

Honako behin-behineko neurri hauetakoren bat hartu ahal izango du:

a)  Zuzentzeko,  segurtasuneko  edo  kontroleko  neurriak,  arriskua  edo  kaltea  sortzen
jarraitzea eragotziko dutenak.

b)  Neurrien  xede  den  jarduerarekin  edo  ikuskizunarekin  lotutako  lokalak,
establezimenduak, instalazioak, aparatuak, ekipoak eta gainerako gauzak zigilatzea.

c) Instalazioak ixtea aldi baterako, partzialki edo erabat.

d) Instalazioak geldiaraztea.

e)  Jarduera  instalatzeko  edo  abian  jartzeko  emandako  tituluak  –horretarako  gaitzen
dutenak– aldi baterako etetea.

f) Jarduera etetea.

2.- Behin-behineko neurri  horiek  ebazpen arrazoitu bidez ebatziko dira,  interesdunari
entzun  ondoren,  hamar eguneko epean; epe hori  bi  egunera murriztu ahal  izango da
urgentziazko kasuetan.

Nolanahi ere, ordenantza honetako aurreikuspenak betetzen ez direnean sortzen diren
alboko kalteak direla medio, entzunaldi-izapidea bete dadin itxaroteko aukerarik ematen
ez duten urgentzia bereziko zirkunstantziak baldin badaude, neurri horiek berehala hartu
ahal izango dira, interesdunari entzun ondoren berrestea, aldatzea edo kentzea aparte
utzi gabe.

3.- Herri Administrazioen Araubide Juridikoaren eta Administrazio Prozedura Erkidearen
azaroaren 26ko 30/1992 Legearen 72. artikuluaren arabera, neurri horiek berretsi, aldatu
edo kendu ahal izango dira prozedurari hasiera emateko erabakian. Erabaki hori neurriak
hartu eta hurrengo hamabost eguneko epean hartu beharko da.

4.- Nolanahi ere, neurri horiek ez dute ondoriorik izango prozedurari ez bazaio hasiera
ematen epe horretan edo hasiera emateko erabakian ez badago neurri  horiei  buruzko
erabaki espresurik.

5.-  Hartutako  neurriak  indarreko  legeriaren  xedapenak  betez  eta,  kasuak  kasu,
derrigorrezkoak diren baimenak lortu ondoren baliatuko dira.

6.- Ordenantza honetako manuak betetzen ote diren zaintzeko ardura duten agintaritzako
agenteek, arduradunei manuak betetzeko eskatu ondoren eta agindutakoa betetzen ez
badute,  berehala  itxiko  dute  lokala  edo  etengo  dute  jarduera  baldin  eta  zaratak  eta
eragozpenek herritarren bakea larriki hausten badute.

Lokala ixteak edo jarduera eteteak gobernu-zigiluaren ondorio berak izango ditu; alkate-
udalburuari edo, hala badagokio, zinegotzi delegatuari emango zaio egoera horren berri,
dagokion zehapen-prozedurari edo bidezkoa den ebazpenari hasiera emateko.

55. artikulua.-Ibilgailu motordun eta ziklomotorrentzako neurriak.

1.  Ibilgailuen  trafikoa  zaintzeko  ardura  duten  agintaritzako  agenteek  salaketak  jarriko
dituzte edo jasotze-aktak egingo dituzte besteak beste, eta, nolanahi ere, honako kasu
hauek daudela egiaztatzen badute:

a)  Indarreko  legerian  eta  Ordenantza  honetan  ezarritako  zirkulazio-baldintzak  ez  dira
betetzen.

b) Ibilgailuak egiten duen zarata-mailak ezarritako muga-balioak gainditzen ditu.

c) Ibilgailua soinu-egiaztapena biltzen duen txostenik gabe edo iraungitako egiaztapena
duela dabil, nahiz eta betebehar hori betetzera behartuta egon.

2.  Udaltzainek  ikusten  badute  ibilgailu  motordun  bat  edo  ziklomotor  bat  Ordenantza

honetako  48.  artikuluan  ezarritakoa  hautsiz  dabilela  (trafikoari  egotz  dakiokeen
gehiegizko zarata dela medio hiriko ingurumena nabarmen narriatu dela ikusi delako
ibilgailuak  edo  ziklomotoreak  ibiltzea  debekatuta  dauden  edo  haiek  ibiltzea  mugatuta
dagoen hiriguneetan edo hiri  barruko bideetan),  ibilgailu  motordun edo ziklomotor  hori
berehala identifikatuko dute eta ibilgetuko dute; kasu horietan ez da beharrezkoa izango
egiaztapen  akustikorik  egitea,  betiere  aparte  utzi  gabe  aplikatu  behar  den  zehapen
ekonomikoa jartzea.

Salaketa-partea  jakinarazteko  egintzak  irauten  duen  bitartean,  jarduneko  udaltzainek
ibilgailuaren  arduradunari  eskatuko  diote  jardun  asaldatzailea  eten  dezala.  Bestela,
udaltzainek  konfiskatu  edo  zigilatu  egingo  dute  elementu  asaldatzailea  edo  berehala
ibilgetuko  dute  ibilgailu  motorduna  edo  ziklomotorea  eta  ezartzen  den  gordailura
eramango dute. Ibilgailu motorduna edo ziklomotorea dagozkion tasak ordaindu ondoren
atera ahal izango da gordailutik.
3. Ikuskapen-zereginen emaitza baldintzatua bada:

a)  Udaltzainek  ikuskapen-aktaren  kopia  bat  emango  diote  ibilgailuaren  gidariari,  eta
eskatuko  diote  Astigarragako  Udalaren  organo  eskudunean  berriro  aurkezteko
ibilgailuarekin 10 eguneko epea igaro aurretik, zarata berriz ere neurtzeko.

b) Epe hori igarotakoan, ibilgailua ez bada berriro aurkeztu edo zarataren neurri berriak
mugak  gainditzen  baditu,  hasiera  emango  zaio  zehapen-prozedurari  eta  kontrako
diagnostikoaren kasuan aipatzen diren neurriak hartuko dira.

4. Ikuskapen-zereginen emaitza kontrakoa bada:

a) Udaltzainek ibilgailua ibilgetuko dute.

b)  Ibilgailuaren  titularrak  ibilgailua  hartu  ahal  izango  du  ibilgailuaren  dokumentazioa
entregatu ondoren.

c)  Izapideak  egindakoan,  ibilgailua  ibilgetzeko  agindua  behin-behineko  kenduko  da
ibilgailua konponketa-tailer  batera eramateko soilik,  baina ondoren udaltzainen aurrean
aurkeztu beharko du, haiek ibilgailua egiaztatu ahal izateko.

d) Ibilgailuaren titularrak ibilgailua atera ahal izango du atoi- edo karga-sistema bat erabiliz
edo ibilgailua abian jarri gabe konponketa-tailerrera iristeko aukera emango duen beste
edozein baliabide erabiliz.

e)  Fidantza  eta  dokumentazioa  berreskuratu  ahal  izango  dira  15  egun  igaro  aurretik
ibilgailuaren  beste  ikuskatze-akta  bat  lortzen  bada  eta  akta  horretan  adierazten  bada
ibilgailuak  emisio-mugak  betetzen  dituela;  kasu  horretan,  behin  betiko  kenduko  da
ibilgailua ibilgetzeko agindua.

f) Bestela, zehapen-prozedurari emango zaio hasiera.

g) Hutsunea konpontzeko arauzko denbora igaro ondoren, titularrak ez badu ibilgetutako
ibilgailua  ateratzen,  bi  hilabete  igarotzen  direnean hiri-hondakin  bereziaren deklarazio-
espediente batean sartuta egon ahal izango da.

IX. TITULUA
ZEHAPEN ARAUBIDEA

I. KAPITULUA. ARAU-HAUSTE ADMINISTRATIBOAK.

56. artikulua.-Arau-hauste administratiboaren kontzeptua.

1.  Ordenantza  honetan bildutako arauak hausten dituzten ekintza  eta ez-egite  guztiak
hartzen dira arau-hauste administratibotzat, baita agintaritza eskudunak edo Ordenantza
betetzeko agenteek emandako aginduak ez betetzea ere.
2.  Arau-hauste horiek administrazio-izaerako erantzukizuna sortuko dute,  bide zibilean,
zigor-arlokoan edo har daitekeen beste mota bateko bidean eskagarria den erantzukizuna
aparte utzi gabe.

57. artikulua.-Arau-hauste administratiboen tipologia eta ezaugarriak.

1. Honako hauek dira arau-hauste oso larriak:

a)  Ezarritako  emisio  akustikoaren  muga-balioak  gainditzea,  ingurumenari  kalte  edo
narriadura larria eragiten bazaio edo pertsonen segurtasuna edo osasuna arrisku larrian
jarri bada.

b) Jatorri Naturaleko Soinu Erreserbetan, Babes Akustiko Bereziko Guneetan eta Egoera
Akustiko Bereziko Guneetan ezarritako muga-balioen gainetik sortzea hots-kutsadura.

c)  Hots-kutsadurari  dagokionez,  ingurumen-baimen  integratuan,  ingurumen-inpaktuko
ebaluazioaren  eraginpean  dagoen  proiektuaren  baimenean  edo  onarpenean,  jarduera
sailkatuei  buruzko  lizentzian  edo  esku-hartze  administratiboko  beste  figura  batzuetan
ezarritako baldintzak ez betetzea, ingurumenari kalte edo narriadura larria eragin bazaio
edo pertsonen segurtasuna edo osasuna arrisku larrian jarri bada, eta, nolanahi ere, 12
Dba-tik gorakoa bada.

d)  Hots-kutsaduraren  alorreko  neurri  zuzentzaileak  edo  kontrolatzaileak  hartzeko
eskakizunak eta baldintzak ez betetzea, neurtzeko eta mugatzeko sistemak edo sistema
horiek manipulatzea barne, ingurumenari  kalte edo narriadura larria eragin bazaio edo
pertsonen osasuna edo segurtasuna arrisku larrian jarri bada.

e)  Ekipo  mugatzaile-kontrolatzailearen  gailuak  manipulatzea,  ekipo  horren
eginkizunak aldatzeko edo ekipo hori ez jartzea.

f) Eraikinak zarataren aurka babesteari buruzko betekizunak ezartzen dituzten arauak ez
betetzea, baldin eta pertsonen segurtasuna edo osasuna arrisku larrian jarri bada.

g) Behin-behineko neurriak hartzearen ondoriozko betebeharrak ez betetzea.

h)  Astigarragako  Udaleko  langile  egiaztatuei  sartzen  ez  uztea  zaratei  eta  bibrazioei
buruzko neurketak egiteko, baita eskatzen den informazio akustikoa emateari uko egitea
edo langile horiei beren lana betetzen ez laguntzea ere.

i) Neurketa akustikoen ziurtagiri teknikoak faltsutzea.

j) Instalazioak ixteko, jarduera eteteko edo zaratak eta bibrazioak sortzen dituzten makinak
zigilatzeko aginduak –behar bezala jakinarazi direnak– urratzea.

k) Bi arau-hauste larri egitea urte natural batean.

2. Honako hauek dira arau-hauste larriak:

a)  Ezarritako  emisio  akustikoaren  muga-balioak  gainditzea,  ingurumenari  kalte  edo
narriadura  larririk  eragiten  ez  bazaio  edo pertsonen segurtasuna edo osasuna arrisku
larrian jarri ez badira, eta, nolanahi ere, soinu-emisioaren mugak 6 dBA-tik gorakoak ez
badira edo 12 dBA-k gainditzen ez badituzte.

b)  Hots-kutsadurari  dagokionez,  ingurumen-baimen  integratuan,  ingurumen-inpaktuko
ebaluazioaren  eraginpean  dagoen  proiektuaren  baimenean  edo  onarpenean,  jarduera
sailkatuei  buruzko  lizentzian  edo  esku-hartze  administratiboko  beste  figura  batzuetan
ezarritako  baldintzak  ez  betetzea,  ingurumenari  kalte  edo  narriadura  larria  eragin  ez
bazaio edo pertsonen segurtasuna edo osasuna arrisku larrian jarri ez bada.

c) Ordenantza honetan arautzen diren jarduerak egikaritzearekin lotutako baimenak edo
lizentziak  lortzera  bideratutako  administrazio-espedienteetan  hots-kutsadurari  buruz
aurkeztu diren datuak ezkutatzea edo maltzurkeriaz aldatzea.

d)  Ordenantza  honetan  bildutako  jardueretan,  instalazioetan,  ibilgailuetan  edo  beste
edozein  egoeratan  Astigarragako  Udalaren  organo  eskudunak  ikuskatzeko  edo
kontrolatzeko gauzatu behar duen jarduera galaraztea, atzeratzea edo eragoztea.

e)  Kalitate  Akustikoko  Helburuak  betetzen  ez  badira,  Astigarragako  Udalak  eskatzen
dituen neurri zuzentzaileak ez hartzea.

f) Hots-kutsaduraren alorreko neurri zuzentzaileak ez betetzea edo ez hartzea, neurtzeko
eta mugatzeko sistemak edo sistema horiek manipulatzea barne, ingurumenari kalte edo
narriadura larria eragin ez bazaio edo pertsonen osasuna edo segurtasuna arrisku larrian
jarri ez bada.

g) Soinua erreproduzitzeko edo anplifikatzeko aparatuak jartzeko baimenik ez izatea.

h)  Ibilgailu  motorduna  edo  ziklomotorea  gidatzea  Ordenantza  honetako  48.  artikuluan

deskribatutako portaerak izanik.

i) Bi arau-hauste arin egitea urte natural batean.

3. Honako hauek dira arau-hauste arinak:

a)  Astigarragako  Udaleko  organo  eskudunari  ez  ematea  udalak  eskatutako  datuak
horretarako ezarritako epeetan.

b) Emisore akustikoak jartzea edo merkaturatzea emisore horien emisio-indizeei buruzko
informaziorik gabe, informazio hori eskagarria denean araudi aplikagarriaren arabera.

c) Soinu-emisioan onargarriak diren mugak 6 dBA-tan edo gutxiagotan gainditzea.

d) Neurri zuzentzaileak hartzeari uko egitea edo berandutzea.

e) Egiten diren eskaera espezifikoak ez betetzea behin eta berriz.

f) Ordenantza honetan ezarritako manuak ez betetzea, baldin eta ez-betetze hori arau-
hauste oso larri edo larri gisa tipifikatuta ez badago.

g) Ordenantza honetako 47. artikuluari (hots, komunitate-jarduerak direla medio eraikinen
barruan egiten den zaratari buruzkoari) dagokionez egindako arau-hausteak, baldin eta
eragozpena sortzeko ageriko asmoa badago.

58. artikulua.- Arau-hausteen preskripzioa

1. Administrazioko arau-hauste mota bakoitza honako epe honetan preskribatuko da:

a) Arau-hauste oso larriak lau urteren buruan preskribatuko dira.

b) Arau-hauste larriak, bi urteren buruan preskribatuko dira.

c) Arau-hauste arinak, 6 hilabeteren buruan preskribatuko dira.

2. Preskripzio-epea arau-haustea egiten den egunetik aurrera hasiko da.

59. artikulua.-Arduradunak.

1.  Kasuen  arabera,  eta  Herri  Administrazioen  eta  Administrazio  Prozedura  Erkidearen
azaroaren  26ko  30/1992  Legearen  130.  artikuluaren  arabera  edo  hau  ordezkatzen
duenarena, honako pertsona fisiko edo juridiko hauek dira arau-hausteen arduradunak:

a) Administrazio-baimenaren titularra, Ordenantza honetan aintzat hartzen diren jarduerak
badira  eta  ingurumen-arloko  baimen-erregimenaren,  lizentziaren  edo  baimenaren
eraginpekoak badira.

b) Iturri emisorearen jabea edo zarata eragin duen pertsona gainerako kasuetan.

c) Ibilgailu motordunaren edo ziklomotorearen titularra edo gidaria.

d) Dagozkion ziurtagiriak ematen dituzten teknikariak.

2.  Arau-haustean hainbat  pertsonak elkarrekin  parte  hartu  badute  eta  pertsona horiek
arau-haustean  zer  esku-hartze  maila  izan  duten  zehaztea  ezinezkoa  bada,  pertsona
horien guztien erantzukizuna solidarioa izango da.
3.  Pertsona  juridikoen  kasuan,  erantzukizuna  subsidiarioki  eskatu  ahal  izango  zaie
pertsona horien administratzaileei, pertsona horien nortasun juridikoa iraungitzen bada eta
pertsona horien kaudimengabezia ezartzen den kasuetan.

II. KAPITULUA. ZEHAPENAK.

60. artikulua.- Zehapenen tipologia.

Diruzko zehapena arau-hauste motaren arabera:

a) Arau-hauste oso larriak, 1.501 eurotik 15.000 euroraino.

b) Arau-hauste larriak, 751 eurotik 1.500 euroraino.

c) Arau-hauste arinak, 750 euro gehienez ere.

61. artikulua.- Zehapenen graduazio-irizpideak.

Zehapenak ezartzeko,  behar  bezalako egokitasuna zaindu beharko da arau-haustetzat
hartutako gertakariaren larritasunaren eta aplikatutako zehapenaren artean; horretarako,
ondoren aipatuko diren irizpideak zirkunstantzia aringarritzat edo astungarritzat hartuko
dira  zehapena  graduatzeko,  baita  Herri  Administrazioen  Araubide  Juridikoaren  eta
Administrazio Prozedura Erkidearen azaroaren 26ko 30/1992 Legearen 130.  artikuluan
aurreikusitako irizpideak ere edo hau ordezkatzen duen legearena.

a)  Pertsonei,  ondasunei  edo  ingurumenari  eragindako  kaltearen,  narriaduraren  edo
eragozpenaren maila.

b) Eragindako kaltearen ondorioa, garrantzia edo itzulgarritasuna.

c) Eragindako kalteen izaera.

d) Arau-hausteak eragindako gizarte-nahasmendua.

e) Arau-hauslearen ahalmen ekonomikoa.

f) Jarduera arau-hausletik lortutako legez kontrako etekinak edo irabazi-asmoa.

g) Arduradunaren zirkunstantziak.

h) Asmoa edo arduragabekeria izatea.

i) Arau-hauste berean berrerortzea eta arau-hauste bera errepikatzea edo egiten jarraitzea
eta parte-hartze maila.

j) Arau-hauslearen jokabidea araudia betetzeari dagokionez.

k)  Arau-hausteak  pertsonen  bizikidetzan  (auzotasun-harremana  dagoen  kasuetan)
eragiten duen ondorioa.
l) Arau-hausteak ekonomiaren, ingurumenaren edo gizartearen arloetan duen garrantzia.
Atal honetan gauekotasuna zirkunstantzia astungarritzat hartuko da.

m) Arau-hauste batzuk izatea edo ez, edo arau-hauste batzuk egon litezkeen beste arau-
hauste batzuk estaltzeko balio izana.

62. artikulua.- Berrerortzeko baldintzak.

Honako  hau  hartzen  da  berrerortzetzat:  izaera  bereko  arau-hauste  bat  baino  gehiago
egitea arau-haustea egin zen egunaren aurreko urtebeteko epean, eta arau-hauste hori
administrazio-ebazpen irmo bidez deklaratu bada.

63. artikulua.- Zehapenen preskripzioa.

a) Hutsegite oso larriengatik ezarritako zehapenak hiru urteren buruan preskribatuko dira

b) Hutsegite larriengatik ezarritako zehapenak bi urteren buruan preskribatuko dira.

c) Hutsegite arinengatik ezarritako zehapenak urte baten buruan preskribatuko dira.

64. artikulua.- Zehapen-prozedura.

1.  Ordenantza honetan ezarritako arauak hausteagatiko zehapenak jartzeko eskumena
alkate-udalburuari edo, hala badagokio, zinegotzi delegatuari dagokio.

2.  Astigarragako  Udalaren  zehapen-ahalmena  Herri  Administrazioen  Araubide
Juridikoaren eta Administrazio Prozedura Erkidearen azaroaren 26ko 30/1992 Legean edo
hau  ordezkatzen  duen  legean  bildutako  printzipioen  arabera  eta  Euskal  Autonomia
Erkidegoko Administrazioen Zigortzeko Ahalmena erregulatzen duen 2/1998 Lege bidez
edo bi horiek ordeztuko dituzten arauen arabera egikarituko da.

3.  Ingurumen-babesaren  alorreko  zehapen-prozeduraren  inguruko  ebazpen  adierazia
ebazteko  eta  jakinarazteko  gehieneko  epea  6  hilabete  izango  da,  Euskal  Autonomia

Erkidegoko Administrazioen Zigortzeko Ahalmena erregulatzen duen 2/1998 Legean edo
hori ordezten duen arauan (baldin eta gorakoko epea ezartzen badu) aurreikusitakoaren
arabera.

LEHENENGO XEDAPEN GEHIGARRIA.- Aurrerapen Teknologikoak eta arau berriak
onartzea
Aurrerapen  teknologikoak  izango  balira  ere  edo  arau  berriak  onartuko  balira  ere,
Ordenantza  honetan  ezarritako  artikuluak  nahiz  neurtzeko  eta  balioesteko  prozedurak
automatikoki eguneratuko dira unean-unean indarrean dagoen araudiaren arabera.

BIGARREN  XEDAPEN  GEHIGARRIA:  Administrazio-baimenak  aldatzea  eta
baliogabetzea
Administrazio-baimen  guztiak  aldagarritzat  edo  baliogabegarritzat  hartuko  dira,  betiere
araudiaren,  berrikuntza  teknologikoen  edo  baldintza  tekniko  eskagarrien  inguruan
etorkizunean  gerta  litezkeen  aldaketen  arabera,  eta  aldaketa  hori  eskagarria  bada
dagozkion arauen arabera eta auzokoek lasaitasun handiagoa izatearen babesean. 
Horregatik,  ezartzen  da  unean-unean  eskuragarri  dagoen  teknika  hoberena  erabili
beharko dela, instalazioen zarataren alorrean ingurumen-inpaktua gutxitzeko eta baimen
horiek lizentzia ematea eragin zuten manuetan soilik finkatuta ez geratzeko, baimen horiek
fosilizatuta  ez  geratzeko,  haien  bilakaera  eta  egokitzapen  logiko  eta  ezinbestekoa
eragotziz.

LEHENENGO XEDAPEN IRAGANKORRA: Ordenantza honetan ezarritako mugetara
egokitzeko epea
Ordenantza  hau  indarrean  sartzen  denetik  hasita  6  HILABETEKO  epea  ezarri  da
Ordenantza  honetan  aipatzen  diren  zaraten  eta  bibrazioen  foku  emisoreen  titularrak
Ordenantza  honetako  IV.  eranskineko  E  eta  F  tauletan  aurreikusitako  mugetara
egokitzeko,  baita  Ordenantza  honetako  39.  artikuluan  aipatzen  diren  ekipo  akustiko
mugatzaile-kontrolatzaileak instalatzeko ere.

BIGARREN XEDAPEN IRAGANKORRA: Kalitate akustikoaren helburuak betetzeko
betebehar orokorra
Egun indarrean dagoen legeria indarrean jarri aurreko jarduerek ez ezik, legeria horrek
jarduera  berritzat  hartzen  dituztenek  ere  Ordenantza  honetan  biltzen  diren  kalitate
akustikoko helburuak bete eta bermatu beharko dituzte.

HIRUGARREN XEDAPEN IRAGANKORRA: Aurretik hasitako zehapen-espedienteen
egoera
Ordenantza  hau  indarrean  jartzen  denean  hasita  dauden  zehapen-espedienteak  arau-
haustea egin zen unean indarrean zegoen araudian ezarritakoaren arabera izapidetzen
jarraituko dira, zehatzeko xedapenak balizko arau-hauslearen aldekoak badira izan ezik.

XEDAPEN INDARGABETZAILEA.- Aurreko Ordenantzaren indargabetze espresua
Indargabetuta geratzen da zarata eta bibrazioengatiko hots-kutsaduraren aurkako udal-

jardunaren Ordenantza Arautzailea, baita Ordenantza honen edukiaren aurkakoak diren,
eduki  hori  ezeztatzen duten edo eduki  horrekiko bateraezinak diren maila  bereko edo
beheragoko mailako tokiko xedapen oro ere.

AZKEN XEDAPENA.- Argitaratzea eta indarrean jartzea
Ordenantza hau bere testu osoa GIPUZKOAKO ALDIZKARI OFIZIALEAN argitaratu eta
hurrengo 15 egun baliodunak igarotzen direnean jarriko da indarrean.

I. ERANSKINA:
DEFINIZIOAK

Jarduerak:  Industriaren,  merkataritzaren,  zerbitzuen  edo  biltegiaren  izaera  duen
instalazio, establezimendu edo jarduera publiko edo pribatu oro.
Aire-zaratarekiko isolamendu akustikoa:  Mailen arteko desberdintasun estandarizatua,
A  gisa  ponderatua,  dBA-tan,  esparru  emisorearen  eta  hartzailearen  artean.  Barruko
esparruetarako DnT,A indizea erabiltzen da.
Itxituretako bat fatxada bat edo estalki bat duten esparruen kasuan, eta nagusitzen den
kanpoko zarata automobilen edo aireontzien zarata denean, D2m,nT,Atr indizea erabiltzen
da.
Inpaktu-zaratarekiko  isolamendu  akustikoa:  Inpaktu-zarataren  aurkako  babesa.
Inpaktu-zarata estandarizatuaren presio-maila globalak ezartzen du: L’nT,w, dB-tan.
Eremu akustikoa: Kalitate akustikoaren helburu bera duen lurralde-eremua.
Egungo  eremu  urbanizatua:  213/2012  Dekretua  indarrean  jarri  aurretik  eremu
urbanizatua zen lurraldearen azalera.
Zortzidunaren  banda:  Frekuentzia  jakin  baten  eta  aurrekoaren  bikoitzaren  pareko
frekuentziaren arteko frekuentzien tartea.
Zortzidun herenaren banda:  (f2/f1)3 = 2 bidez erlazionatuta dauden frekuentzia jakin
baten (f1) eta f2 frekuentziaren artean dagoen frekuentzien tartea.
Kalitate akustikoa:  Gune baten ezaugarri akustikoak gune horren eremuan egiten diren
jardueretara zenbateraino egokitzen diren.
Ziklomotorra:  Ibilgailu  Motordunen  Zirkulazioari  eta  Bide  Segurtasunari  buruzko
Legearen testu artikulatua onartzen duen martxoaren 2ko 339/1990 Legegintzako Errege
Dekretuan halakotzat definitzen diren ibilgailuak.
Mugakideak:  Lokal horien artean emisore edo igorletik hartzailearenganaino ez da inoiz
ere zarata-transmisiorik gertatzen kanpoko ingurumenaren bitartez.
Agertzen den tonu-osagaia:  Soinu batean frekuentzia  jakin bat  duen osagai  bat  edo
banda estuko osagai bat izatea, soinu globaletik argi eta garbi bereiz daitekeena.
Frekuentzia txikiko osagaia: Soinu batean eduki bortitz bat izatea frekuentzia txikitan.
Hots-kutsadura:  Ingurunean zaratak edo bibrazioak izatea, zarata edo bibrazio horiek
sortzen duten emisore akustikoa edozein izanik  ere,  baldin  eta  pertsonei  eragozpena,
arriskua edo kaltea eragiten badiete pertsona horiek beren jarduerak garatzeko,  edota
edozein motatako ondasunetarako,  edo ingurumenean ondorio  esanguratsuak eragiten
badituzte.
Inguru-zaratagatiko zuzenketa:  Inguru-zarataren intzidentziak neurketan duen eragina
kontuan  hartzeko  zarata  baten neurketaren ondorioz  egindako zuzenketa,  Ordenantza

honetan bildutako prozeduraren arabera.
Dezibela  (dB):  Soinuaren  magnitudea  neurtzeko  erabakitako  eskala.  Soinu  baten
dezibelio  kopurua  honako  honen  baliokidea  da:  soinuari  lotutako  energiaren  eta
erreferentziatzat  hartzen den energia baten arteko erlazioaren logaritmo hamartarraren
balioa 10 aldiz.  Balio hori  modu baliokidean ere lor  daiteke,  dagozkion soinu-presioen
karratuen arteko erlazioa ezarriz; kasu honetan, 10 aldiz faktorearen ordez 20 aldiz jarri
beharko  da,  zenbaki  bat  ber  biren  logaritmoa  aipatutako  zenbakiaren  logaritmoaren
bikoitza baita.
Ondorio kaltegarriak: Giza osasunari edo ingurumenari eragindako ondorio negatiboak.
Emisore akustikoa: Hots-kutsadura sortzen duen jarduera, azpiegitura, ekipo, makineria
edo jokabide oro.
Frekuentzien espektroa: Soinu baten energiaren banaketa irudikatzea soinu hori osatzen
duten frekuentzien arabera. Normalean, presio- edo potentzia-mailen bitartez adierazten
da, zortzidun herenaren bandetan edo zortzidun bandetan. 
Gelak: Esparru babestuak, hala nola bizitegi-erabilerako egongelak, jangelak, liburutegiak
eta abar,  eta  beste erabilera batzuetako eraikinetan bulegoak,  bilera-gelak,  irakurketa-
gelak eta abar.
Ebaluazio  akustikoa:  Kalitate  akustikoa  eta  hots-kutsaduraren  ondorioak  kalkulatu,
aurreikusi,  balioetsi  edo  neurtzea  ahalbidetzen  duen  edozein  metodo  aplikatzearen
ondorioa.
Fast: Detektagailuaren  ezaugarria,  zeinak  adierazten  duen  detektagailuaren  erantzun-
denbora 125 ms dela (erantzun azkarra).
Frekuentzia  (f):  Segundo batean gertatu diren uhin akustiko sinusoidalaren pultsazioen
kopurua.
Indize akustikoa edo zarata-indizea:  Hots-kutsadura edo ingurune-zarata deskribatzen
duen magnitude fisikoa, hots-kutsadurak sortutako ondorio kaltegarriekin zerikusia duena.
Immisio-indizea:  Leku  jakin  batean  denbora  jakin  batean  dagoen  hots-kutsadurari
buruzko indize akustikoa.
Kanpoko  inguruneko  immisioa:  Zentro  hartzailearen  kanpoko  ingurunean  kokatuta
dagoen emisore akustiko batetik edo batzuetatik datozen zaratak eta bibrazioek sortutako
kutsadura.

Barruko  inguruneko  immisioa:  Hartzailearen  eraikin  berean  edo  hartzailearen
aldameneko  eraikinetan  kokatuta  dagoen  emisore  akustiko  batetik  edo  batzuetatik
datozen zaratak eta bibrazioek sortutako kutsadura.
Neurtzeko  denbora-tartea  edo  neurtzeko  denboraldia:  Zarataren  neurriak,  berez,
irauten duen denboraldia.
Kf : Zarata-indize bati  lotutako maila zuzentzea,  frekuentzia txikiko osagaiak izatearen
ondorioz eragindako eragozpenak ebaluatzeko.
Ki  : Zarata-indize  bati  lotutako  maila  zuzentzea,  bulkada-zarata  izatearen  ondorioz
eragindako eragozpenak ebaluatzeko.
Kt : Zarata-indize bati lotutako maila zuzentzea, agertzen diren tonu-osagaiak izatearen
ondorioz eragindako eragozpenak ebaluatzeko.
LAeq,T (T denboraldiaren zarata-indizea): Eragozpenari edo ondorio kaltegarriei lotutako
zarata-indizea, T denboraldi batean.
LAFmax: A  gisa  ponderatutako  eta  aldi  batez  “fast-en”  sartutako  soinu-presioaren

gehieneko maila, denboraldi batean erregistratu dena.
Law  (Bibrazio-indizea):  Bibrazio  akustikoa  deskribatzeko  indize  akustikoa,  bibrazioak
eragindako ondorio kaltegarriekin zerikusia duena.
Ld  (Eguneko  zarata-indizea):  Eragozpenarekin  lotutako  zarata-indizea  eguneko
denboraldian. Ldayaren (Eguneko zarata-adierazlea) baliokidea.
Le  (Arratsaldeko  zarata-indizea):  Eragozpenarekin  lotutako  zarata-indizea  arratsaldeko
denboraldian.
Leveningaren (Iluntzeko zarataren adierazlea) baliokidea.
Lkeq,T´ (T denboraldiaren zarata-indize zuzendua): T denboraldian, zaratan agertzen ari
diren  tonu-osagaiak,  frekuentzia  txikiko  osagaiak  eta  bulkada-zarata  izateagatik
pairatutako eragozpenari edo ondorio kaltegarriei lotutako zarata-indizea.
Ln  (Gaueko  zarata-indizea):  Loaren  nahasmenduari  dagokion  zarata-indizea.
Leveningaren (Gaueko zarataren adierazlea) baliokidea.
Zarata-mapa:  Dagoen egoera  akustikoari  edo zarata-indize  baten arabera  iragarritako
egoera akustikoari buruzko datuak aurkeztea, honako hauek adieraziz: indarrean dagoen
edozein  muga-balio  egoki  gainditzen  dela,  gune  espezifiko  batean  egoera  horren
eraginpean dagoen pertsonen kopurua edo gune espezifiko bateko zarata-indizearen balio
jakin batzuen eraginpean dauden etxebizitzen kopurua.
Zarata-mapa estrategikoa:  Gune jakin bateko zaratarekiko esposizioa modu globalean
ebaluatu  ahal  izateko  diseinatutako  zarata-mapa,  gune  horretan  hainbat  zarata-iturri
daudelako, edo gune horretarako iragarpen globalak egin ahal izateko.
Eragozpena:  Zaratak edo bibrazioek biztanleriari  eragiten dioten nahaste-maila,  tokian
bertan egindako inkesten bitartez ezartzen dena.
Emisio-maila:  Leku  jakin  batean  dagoen  soinu-maila,  lekuan  bertan  dagoen  emisore
akustikoak sortzen duena.
Immisio-maila: Denboraldi jakin batean dagoen batez besteko maila akustikoa, leku jakin
batean neurtua.
Hirigintza-garapen  berria:  Landa-lurzoruaren  egoeran  dagoen  lurralde-azalera,  eta
azalera horri dagokionez, lurralde- eta hirigintza-antolamenduko tresnek aurreikusten dute
edo ahalbidetzen dute, alde batetik, azalera hori lurzoru urbanizatuko egoerara igaroko
dela,  dagozkion  urbanizazio-jardunen bitartez;  eta,  bestetik,  urbanizazioa  eraberritzeko
edo berritzeko jardunen eraginpean dagoen lurzoru urbanizatuko egoerara igaroko dela.
Kalitate Akustikoko Helburua:  Hots-kutsadurari dagokionez, une jakin batean eta gune
jakin batean bete behar diren eskakizunen multzoa, immisioko edo emisioko muga-balioak
barne.
Ebaluatzeko  denboraldia  edo  erreferentziazko  denbora-tartea:  Egindako  zarata-
neurriak  adierazgarriak  izateko  eta  ezarritako  immisioen  muga-balioekin  alderatu  ahal
izateko, neurri horiek kontuan hartu behar duten denboraldia.
Ekintza-planak: Zaratari eta zarataren ondorioei buruzko gaiei aurre egitera bideratutako
planak; aipatutako gaien artean zarata-murrizketa dago, behar izanez gero.
Biztanleria:  pertsona  fisiko  edo  juridiko  oro,  baita  pertsona  horien  elkarteak  edo
erakundeak ere, baldin eta aplikatzekoa den araudiaren arabera eratuta badaude.
Esparrua:  Eraikinaren  esparrua,  itxituren,  zatiketen  edo  bereizteko  beste  edozein
elementuren bitartez mugatuta dagoena.
Esparru  bizigarria:  Pertsonen  erabilerara  bideratutako  barruko  esparrua,  zeinaren
okupazio-dentsitateak  eta  egonaldi-denborak  baldintza  akustiko,  termiko  eta

osasungarritasun-baldintza egokiak eskatzen dituzten. Honako hauek hartzen dira esparru
bizigarritzat:
a) Bizitegi-eraikinetako gelak (logelak, jangelak, liburutegiak eta egongelak).
b) Irakaskuntza-eraikinetako ikasgelak, hitzaldi-aretoak, liburutegiak, eta bulegoak.
c)  Erabilera  sanitarioko edo ospitale-erabilerako eraikinetako operazio-gelak,  gelak  eta
itxarongelak.
d) Administrazio-erabilerako eraikinetako bulegoak, langelak eta bilera-gelak.

e)  Edozein  erabileratako  eraikinetako  sukaldeak,  komunak,  bainugelak,  korridoreak,
gelarteak eta eskailerak.
f) Aurreko erabileren antzeko erabilera duen beste edozein.
Esparru batean aurreko erabilera bat baino gehiago elkartzen badira,  betiere erabilera
horietako  bat  babestuta  badago,  Zarataren aurkako babesa  oinarrizko  dokumentuaren
ondorioetarako, babestutako esparrutzat hartuko da. Esparru ez-bizigarritzat hartuko dira
pertsonen  etengabeko  erabilerara  bideratuta  ez  daudenak,  edo  haiek  okupatzeko
osasungarritasun-baldintza egoki batzuk soilik eskatzen badira, okupazio hori aldizkakoa
edo  salbuespenezkoa  delako  eta  egonaldi-denbora  laburra  izango  delako.  Kategoria
horretan esplizituki sartzen dira esparru ez-bizigarri gisa: trastelekuak, ganbera teknikoak
eta egokitu gabeko ganberan eta haien eremu komunak.
Zarata:  Gizakiei eragozten dien edo enbarazu egiten dien edozein soinu edo haiengan
kontrako ondorio psikologikoa eta fisiologikoa eragiten duena edo ondorio hori eragiteko
efektua duena.
Ingurune-zarata:  Nahi  ez  den  kanpoko  soinua  edo  soinu  kaltegarria,  giza  jarduerek
sortzen dutena, garraiobideek eta errepideko, trenbideko eta aireko zirkulazioek ez ezik,
kutsaduraren,  prebentzio  eta  kontrolari  buruzko  uztailaren  1eko  16/2002  Legearen  I.
eranskinean deskribatutako industria-jardueren kokalekuek ere egiten duten zarata barne.
Hondo-zarata  edo  hondar-zarata:  Azterketaren  xede  diren  iturri  asaldatzailerik  egon
ezean dagoen zarata.
Zarata  geldikorra:  Zarata  etengabea  eta  egonkorra  denboran.  Aire  girotuaren,
haizagailuen,  konpresoreen,  ponpa  bultzatzaileen,  galderen,  erregailuen,  igogailuen
makineriaren eta abarren instalazioetatik, saretetatik eta unitate terminaletatik eratortzen
diren zaratak hartzen dira zarata geldikortzat.
Auzo-zarata: Zarata horren jatorria etxebizitzetan, etxebizitza horien instalazio komunetan
(adibidez:  igogailuak,  ateak  eta  galdara-gelak,  eta  abar),  trastelekuetara  bideratutako
lokaletan,  “udal-erabilerarik  edo  udal-lizentziarik  gabe”  familia-kontuetarako  erabiltzen
diren lokaletan eta, azkenik, batez ere bizilagunek erabiltzen dituzten garajeetan (ordutegi-
ustiapenik gabe) badago.
Zarata-isilgailua  edo  atenuazio-unitatea:  Zarataren  sarreraren  eta  irteeraren  artean
soinu-presioaren maila murrizteko gai den gailua, keak ateratzeko hodiari edo instalazio-
sareen edo ekipoen hodiari akoplatzen zaiona zarata arintzeko.
Slow: Detektagailuaren ezaugarri  bat da, detektagailuak erantzuteko denbora segundo
1ekoa dela adierazten duena.
Muga-balioa:  Gainditu  behar  ez  den  indize  akustikoaren  balio  bat,  eta  balio  hori
gainditzen  bada,  agintaritza  eskudunak  behartuta  daude  gainditze  hori  ez  gertatzeko
neurriak  aurreikustera  edo  aplikatzera.  Muga-balioak  hainbat  alderdiren  arabera  alda
daitezke, esate baterako emisore akustikoaren arabera (errepideko, trenbideko edo aireko

zirkulazioaren zarata, zarata industriala, eta abar), ingurunearen arabera edo biztanleria-
taldearen hots-kutsadurarekiko kalteberatasun desberdinaren arabera; desberdinak izan
daitezke lehendik dagoen egoera batean eta sortzen den beste egoera batean (emisore
akustikoa edo inguruneari emandako erabilera aldatzen bada).
Emisioaren  muga-balioa:  Gainditu  ezin  den  emisio-indizearen  balioa,  ezarritako
baldintza batzuen arabera neurtzen dena.
Ibilgailu  motorduna:  Propultsatzeko  motorra  duen  ibilgailua,  Ibilgailu  Motordunen
Zirkulazioari  eta  Bide Segurtasunari  buruzko Legearen testu artikulatua onartzen duen
martxoaren 2ko 339/1990 Legegintzako Errege Dekretuan definitzen dena.
Bibrazioa:  emisore  akustiko  batek  sortutako nahastea,  gorputzen aldizkako oszilazioa
eragiten duena gorputz horien oreka-posizioan.
Gune komuna: Hainbat erabilera-unitateri zerbitzu ematen dion gunea edo guneak.
Babes Akustiko Bereziko Guneak: Soinu-maila handiak sortzen diren guneak, nahiz eta
gune  horretako  jarduerek,  banaka  hartuta,  eskatzen  diren  legezko  mailak  betetzen
dituzten.
Zortasun akustikoko guneak:  Zarata-mapetan mugatutako lurralde-sektoreak, zeinetan
immisioek dagozkien gune akustikoentzat aplikagarriak diren kalitate akustikoko helburuak
gainditu ahal izango dituzten eta murrizketak ezarri ahal izango diren lurzoruaren erabilera
jakin  batzuetarako,  jardueretarako,  instalazioetarako  edo  eraikuntzetarako,  haientzat
ezarritako immisio muga-balioak betetzeko, gutxienez.
Gune akustiko bereziko guneak:  Babes akustiko bereziko guneak, zeinetan hartutako
neurriek ez duten saihestu ezarritako helburu akustikoak ez betetzea.
Trantsiziogunea: Bi gune mugakideen arteko tarteko balioak definitzen diren gunea.
Aire zabaleko gune lasaiak:  Trafikotik, industria-jardueretatik edo kirol-arloko eta jolas-
arloko jardueretatik datorren zaratak aztoratzen ez dituen guneak.

II. ERANSKINA:

ETORKIZUNEKO HIRIGINTZA-GARAPENA
(213/2012 Dekretuarekin bat etorriz- 36.artikulotik 44. artikulora)

III. ERANSKINA:

ZARATA INDIZEEN NEURKETA.

1. Sarrera.

Ordenantza honetan ezarritako indize akustikoen balioak kalkuluen bitartez edo neurketen
bitartez (ebaluazio-puntuan) ezar daitezke. 

Aurreikuspenak kalkuluen bitartez bakarrik lor daitezke.

Administrazio  publiko  eskudunek  jardueren  ikuskapena  egiteko  ondorioetarako,  indize

akustikoen balioespena neurketen bitartez bakarrik ezarriko da.

2. Neurtzeko prozedurak. Ordenantza honek ezartzen dituen zarata-indizeak ebaluatzeko
erabilitako in situ neurtzeko prozedurak honako preskripzio hauetara egokituko dira:

a) Neurketak jarraian egin daitezke ebaluatzeko denboraldi osoan zehar, edo ebaluatzeko
denboraldiaren  barruan  hautatzen diren  neurketarako denbora-tarteetan  soinu-presioko
mailaren laginketa-metodoak aplikatuz.

b)  Neurketan  soinu-presioko  mailaren  laginketa-metodoak  aplikatzen  direnean,
ebaluazioko  denboraldi  bakoitzerako  (eguna,  arratsaldea,  gaua),  ebaluatzen  ari  den
zarataren  ezaugarriak  kontuan  izanik,  neurketa  bakoitzaren  denbora-tartea  Ti,  egin
beharreko  neurketa  kopurua  n  eta  neurketen  arteko  denbora-tartea  hautatuko  dira,
neurketaren  emaitza  ebaluazoko  denboraldian  ebaluatzen  ari  den  indizearen
balioespenaren ordezkagarria izan dadin.

c) Epe luzerako batez besteko soinu-mailak ezartzeko, epe luzerako batez besteko soinu-
mailaren balioespen ordezkagarri bat lortzeko behar adinako lagin independenteak lortu
behar dira.

d) Eraikinen barrualdean egiten diren neurketak ateak eta leihoak itxita daudela egingo
dira,  eta  ebaluazio-puntuaren  lehentasunezko  posizioek  213/2012 Dekretuaren II
Eranskinaren Bigarren zatiko 1.2.1.1. atalaren zehaztapenak beteko dituzte,
gutxienez hiru posizio eginez.  Posizio  horiek  ezinezkoak  direnean  neurketak
barrunbearen ardian egingo dira.

3. Ordu-tarteak. Udal Ordenantza honen ondorioetarako, honako ordu-tarte hauek izango
dira kontuan:
- Eguna (d): 7:00etatik 19:00etara

- Arratsaldea (e): 19:00etatik 23:00etara

- Gaua (n): 23:00etatik 7:00etara

4. Neurtzeko baldintzak.

Soinu-mailak  ebaluatzeko  neurketak  egiten  direnean  honako  aurreneurri  hauek  hartu
beharko dira:

a)  Hezetasun-  eta  tenperatura-baldintzek  neurketa-ekipoaren  fabrikatzailearen
zehaztapenekin bat etorri beharko dute.

b) Ezinbestekoa izango da neurketa bakoitza egin aurretik eta ondoren neurketa-katearen
egiaztapen  akustiko  bat  egitea  soinu-kalibragailuaren  bitartez,  hasierako  erreferentzia-
balioarekiko 0,3 dB-tik gorakoa ez den desbiderapen-marjina bermatzeko.

c)  Pantaila-efektua  saihesteko,  teknikaria  sonometroaren  atzealdean  kokatuko  da,
mikrofonoaren  ardatzarekiko  plano  normalean  eta  ahalik  eta  bananduen,  betiere  hura
irakurtzeko moduan.

d)  Emisore  akustiko  jakin  batek  transmititzen  duen  zarataren  ebaluazioan  ez  dira
baliozkoak  izango  kanpoaldean  euria  ari  duenean  egindako  neurketak,  eta  barneko
neurketetarako kontuan izango da euriaren eragina, neurtu beharreko mailen eta hondo-
zarataren arteko diferentziaren arabera bere baliozkotasuna ezartzeko garaian,  hondo-
zaratan euriak sortzen duena barnean hartuz.

e)  Kanpoko  inguruneko  neurketak  haize-kontrako  pantailak  dituzten  neurketa-ekipoak
erabiliz  egingo  dira.  Era  berean,  ebaluazio-puntuan  haizearen  abiadura  5  metro
segunduko baino handiagoa bada ez da neurketa egingo.

f) Eraikinen barrualdeko neurketak ate eta leiho gzutiak itxita daudela egingo dira.

IV. ERANSKINA:

JARDUEREK, INSTALAZIOEK ETA AUZOKOEK EGINDAKO ZARATAREN NEURKETA
ETA EBALUAZIOA.

1. FOKU EMISORE AKUSTIKO BERRIETARAKO MUGA BALIOAK

1.1. MAILA AKUSTIKOAK KANPOALDEAN

E  TAULA.  JARDUEREI  ETA  TRENBIDE  AZPIEGITURA  BERRIEI  APLIKAGARRIAK
ZAIZKIEN GEHIENEKO ZARATA IMMISIOAK

Eremu akustikoen mota Zarata-indizeak
LAmax

e Hots-kutsaduraren aurka babes berezia behar duten erabilera
sanitario  eta  irakaskuntza-  eta  kultura-erabilerarako  lurzorua
nagusi den lurraldearen Esparruak/Sektoreak.

80

a Bizitegi-erabilerarako  lurzorua  nagusi  den  lurraldearen
Esparruak/Sektoreak.

85

d C  puntuan  bildutakoak  bestelako  erabilera  tertziariorako
lurzorua nagusi den lurraldearen Esparruak/Sektoreak.

88

c Aisialdiko eta ikuskizunetako erabilerarako lurzorua nagusi den
lurraldearen Esparruak/Sektoreak.

90

b Industria-erabilerarako  lurzorua  nagusi  den  lurraldearen
Esparruak/Sektoreak.

90

Oharra:  kanpoaldeko  muga-balioak  lurzoru-mailatik  2  metroko  altuerari  eta  leihoak
dituzten fatxaden kanpoaldean eraikinaren altuera guztiei daude lotuta.

F TAULA. JARDUERA BERRIEI APLIKAGARRIAK ZAIZKIEN ZARATA IMMISIOAK

Eremu akustikoen mota Zarata-indizeak
Lk,d Lk,e Lk,n

e Hots-kutsaduraren aurka babes berezia behar duten erabilera
sanitario  eta irakaskuntza- eta kultura-erabilerarako lurzorua
nagusi den lurraldearen Esparruak/Sektoreak.

50 50 40

a Bizitegi-erabilerarako  lurzorua  nagusi  den  lurraldearen
Esparruak/Sektoreak (1)

55 55 45

d C  puntuan  bildutakoak  bestelako  erabilera  tertziariorako
lurzorua nagusi den lurraldearen Esparruak/Sektoreak.

60 60 50

c Aisialdiko  eta  ikuskizunetako  erabilerarako  lurzorua  nagusi
den lurraldearen Esparruak/Sektoreak.

63 63 53

b Industria-erabilerarako  lurzorua  nagusi  den  lurraldearen
Esparruak/Sektoreak.

65 65 55

(1) Muga-balio hauek eremu akustiko mota batean kokatuta ez dauden bizitoki-erabilerako
eraikinentzat ere aplikatzekoak dira, eraikinaren altuera desberdinetarako leihoak dituzten
fatxada guztietan intziditzen duen soinu gisa.

Oharra:  kanpoaldeko  muga-balioak  lurzoru-mailatik  2  metroko  altuerara  eta  leihoak
dituzten fatxaden kanpoaldean eraikinaren altuera guztietara erreferentziatuta daude.

1.2. MAILA AKUSTIKOAK ERAIKINAREN BARRUALDEAN

G  TAULA.  JARDUERA  BERRIENGATIK  MUGAKIDE*  DIREN  LOKALETARA
TRANSMITITUTAKO ZARATAREN MUGA BALIOAK

Mugakide den lokalaren
erabilera

Barrunbe mota Zarata-indizeak
Lk,d Lk,e Lk,n

Bizitegi-erabilera Egoteko gunea 40 40 30
Logelak 35 35 25

Administrazio-erabilera Langela profesionalak 35 35 35
Bulegoak 40 40 40

Osasun-erabilera Egoteko guneak 40 40 30
Logelak 35 35 25

Hezkuntza-  edo  kultura-
erabilera

Ikasgelak 35 35 35
Irakurketa-gelak 30 30 30

(*) Bi lokal mugakidetzat jotzen dira emisorearen eta hartzailearen artean kanpoaldeko
ingurugiroaren bitartez zarata-transmisioa inoiz ere ez denean gertatzen.

**  Merkataritza-erabilerako  lokaletan  immsioak  balioesteko  xedez,  horiek  bulegoei
parekatuko zaizkie (administrazio- eta bulego-erabilera).

Ebaluazio-indizearen lagin adierazgarriak ateratzeko denboran neurtutako balio batek ere ezingo ditu
5 dBA-tan gainditu dekretu honen I. eranskineko G taulan finkatutako balioak.

H  TAULA.  JARDUERA  BERRIENGATIK  MUGAKIDE*  DIREN  LOKALETARA
TRANSMITITUTAKO ZARATAREN GEHIENEKO MUGA BALIOAK

Mugakide den lokalaren
erabilera

Barrunbe mota Zarata-indizeak
LAmaxd LAmaxe LAmaxn

Bizitegi-erabilera Egoteko gunea 50 50 40
Logelak 45 45 35

Administrazio-  eta  bulego-
erabilera

Langelak eta bulegoak 45 45 45

Osasun-erabilera Egoteko guneak 50 50 50
Logelak 45 45 35

Hezkuntza-  edo  kultura-
erabilera

Ikasgelak 45 45 45
Irakurketa-gelak 40 40 40

(*) Bi lokal mugakidetzat jotzen dira emisorearen eta hartzailearen artean kanpoaldeko
ingurugiroaren bitartez zarata-transmisioa inoiz ere ez denean gertatzen.

1.3. BIBRAZIOAK: JARDUERA BERRIEI APLIKAGARRI ZAIZKIEN IMMISIOKO MUGA
BALIOAK

J  TAULA.  BIBRAZIOAK:  JARDUERA BERRIEI  APLIKAGARRI  ZAIZKIEN  IMMISIOKO
MUGA BALIOAK.

Mugakide den lokalaren
erabilera

Bibrazio-indizea Law

Etxebizitza  edo  bizitoki-
erabilera

75

Ospitale-erabilera 72
Hezkuntza-  edo  kultura-
erabilera

72

2. EGUN DAUDEN JARDUERETARAKO MUGA BALIOAK

2.1 MAILA AKUSTIKOAK KANPOALDEAN: EGUN DAUDEN JARDUEREI APLIKAGARRI
ZAIZKIEN ZARATA IMMISIOKO MUGA BALIOAK

K TAULA. 
Eremu akustikoen mota Zarata-indizeak

Laeq.T
Eguna-

Arratsald
ea

Laeq.T
Gaua

e Hots-kutsaduraren aurka babes berezia behar duten erabilera
sanitario  eta irakaskuntza- eta kultura-erabilerarako lurzorua
nagusi den lurraldearen Esparruak/Sektoreak.

50 35

a Bizitegi-erabilerarako  lurzorua  nagusi  den  lurraldearen
Esparruak/Sektoreak (1)

55 45

d Erabilera  tertziariorako  lurzorua  nagusi  den  lurraldearen
Esparruak/Sektoreak.

65 50

b Industria-erabilerarako  lurzorua  nagusi  den  lurraldearen
Esparruak/Sektoreak.

70 55

2.2 MAILA AKUSTIKOAK ERAIKINAREN BARRUALDEAN

BIZITOKI  LURZORU  HIRITARREAN  KOKATUTA  DAUDEN  JARDUERENGATIK
MUGAKIDE* DIREN LOKALETARA TRANSMITITUTAKO ZARATAREN MUGA BALIOAK

Egungo jarduerak arautzeko, jarduera horiek beren  jarduera-lizentzian ezarritako
neurriak bete ditzatela egiaztatuko da, zaratari lotutako  salaketa edo kexa bat
gertatzen denean neurri zuzentzaile gisa araudi berrira egokitu beharra exijitzea alde
batera utzi gabe.

(*) Bi lokal mugakidetzat jotzen dira emisorearen eta hartzailearen artean kanpoaldeko
ingurugiroaren bitartez zarata-transmisioa inoiz ere ez denean gertatzen.

M TAULA. GEHIENEKO MUGA BALIOAK

Mugakide den lokalaren
erabilera

Barrunbe mota Zarata-indizeak
LAmax LAmax

Eguna-
Arratsaldea

Gaua

Bizitegi-erabilera Logelak eta egongelak 40 33
Administrazio-  eta  bulego-
erabilera

Langela  profesionalak  eta
bulegoak

45 -

Osasun-erabilera Egoteko guneak, logelak 33 30
Hezkuntza-  edo  kultura-
erabilera

Ikasgelak, irakurketa-gelak 35 30

Merkataritza-erabilera 45 45

(*) Bi lokal mugakidetzat jotzen dira emisorearen eta hartzailearen artean kanpoaldeko
ingurugiroaren bitartez zarata-transmisioa inoiz ere ez denean gertatzen.

2.3 BIBRAZIOAK

N TAULA. EGUN DAUDEN JARDUEREI APLIKAGARRI ZAIZKIEN IMMISIOKO MUGA
BALIOAK.

Mugakide den lokalaren
erabilera

Bibrazio-indizea Law

Etxebizitza  edo  bizitoki-
erabilera

75

Ospitale-erabilera 72
Hezkuntza-  edo  kultura-
erabilera

72

C) IN SITU NEURTZEKO METODOA: PROZEDURA ETA BALDINTZAK.

Azterketa prozedura eta kalkulua 213/2012 Dekretuaren II Eranskineko Bigarren atala
oinarri hartuta egingo da (INDIZE AKUSTIKOAK EBALUATZEKO PROZEDURA)

V. ERANSKINA:
JARDUERAK ETA MUGAGAILUEN DATUEN TRANSMISIO PROTOKOLOAK

MANTENTZEN ETA/EDO INSTALATZEN DITUZTEN ENPRESAK.

1.  Ekipo  mugatzaile-kontrolatzaileak  eta  transmisio  telematikoko  ekipoak  instalatzen
eta/edo mantentzen dituzten enpresek bete beharreko baldintzak.

Ekipo mugatzaile-kontrolatzaileak eta transmisio telematikoko ekipoak instalatzen eta/edo
mantentzen  dituzten  enpresek,  musika-jarduera  babesten  duen  udal-lizentzia  duten

jardueretan  –horrelako  ekipoak  instalatzea  ezinbestekoa  denetan–  honako  baldintza
hauek bete behar dituzte:

a)  Jarduerak  indarrean  dagoen  mantentze-kontratu  bat  eduki  beharko  du  soinu-
erreprodukzioko ekipoaren kontrol-ekipoak eta konfigurazioa mantentzen duen enpresa
batekin.

b)  Enpresa establezimenduaren musika-jarduerak sortzen dituen zarata-fokuak osatzen
dituzten ekipoen funtzionamendu egokiaren arduradun izango da, kontrol akustikoari eta
emandako lizentziarekin duen egokitzapenari dagokienez.

c) Lan hauek Ordenantza honen aplikazio-eremuan egin ahal izateko, enpresak enpresa
instalatzaile  eta/edo  mantentzaileen  erregistroan  sartzeko  eskatu  beharko  du,
horretarako  prestatutako  eskaera-orriaren  bidez  eta  enpresak  behar  adina  baliabide
teknikoak  dituela  egiaztatzen  duen  erantzukizun-aitorpenarekin  batera  aurkeztuta.
Enpresak gutxienez teknikari eskudun bat izan behar du plantillan.

d)  Era  berean,  instalatuko  diren  kontroleko,  erregistroko  eta  transmisio  telematikoko
ekipoen ezaugarriak eta marka adierazi beharko dira.

e)  Enpresak  jarduera  bakoitzaren  datu  sonografikoen  erregistroa  gorde  beharko  du
gutxienez urtebetez, betiere datuen bortxaezintasuna bermatuz.

f)  Enpresak egoera ezin hobean mantendu beharko ditu ezarritako autokontrol-sistemak
eta  Astigarragako  udalerriari  jakinarazi  bere  ardurapean  gertatutako  edozein  aldaketa;
jakinarazpen  horrekin  batera  teknikari  eskudun  batek  sinatutako  ziurtagiria  aurkeztu
beharko da, alde batetik, gertatutako aldaketa deskribatzen duena eta bestetik, emisioei
dagozkien funtzionamendu-baldintzak emandako lizentzian biltzen direla ziurtatzen duena.

g) Zenbait enpresak beren erantzukizunak betetzen ez dituztela frogatzen bada, enpresa
instalatzaile eta/edo mantentzaileen erregistroan baja emango zaie.

h)  Kontrol  eta  erregistro  akustikoko  ekipoen  instalazioak  Administrazioko  Zerbitzu
Teknikoek ikuskatze-lanak “in situ” egin ahal izateko softwarea eskaini beharko du.

i)  Aurrez esandako guztiaren kalterik gabe, Udalak kontrol eta kudeaketa sistema
egokiena ipini dezake. Ekipoen zaintza estableziemenduan ardura izango da eta ezin
izango da inoolako aldaketarik egin instalakuntzan aurrez abisua pasa gabe. Horretaz,
sisteman eragindako edozein kalte konppondo eta bereoneratzea establezimenduaren
titularren eta subsidiarioki jabearen gain geratuko da.

VI. ERANSKINA:
BIBRAZIOEN NEURKETA ETA EBALUAZIOA

A) BIBRAZIOAK IN SITU NEURTZEKO METODOA: PROZEDURA ETA BALDINTZAK.

1.-Balizko  bibrazio-fokuak,  norabide  nagusiak  eta  haien  denborazko  ezaugarriak
identifikatzea.
2.-Lurrean  neurtzea,  kalte  handieneko  lekuan  eta  unean,  eta  bibrazioaren  norabide
nagusian (halakorik badago eta argi hautemateko modukoa bada). Norabide nagusia ez
badago  zehaztua,  aldi  berean  hiru  norabide  ortogonaletan  egingo  da  neurketa,  eta
haietako  bakoitzean  aw,i(t)  balio  eraginkorra  eta  ebaluazio-indizea  atera  beharko  dira
batura koadratiko gisa, t denbora-tartean, honako formula erabiliz:

aw (t)= √a2
w,x (t) +a2

w,y (t) + a2
w,z (t)

3.-Gertaera errepikakorren kasuan, gutxienez hiru aldiz neurtuko da eta lortutako baliorik
handiena  hartuko  da  emaitzatzat. Neurketa  sei  gertaera  edo  gehiagorekin  errepikatu
beharko da, batez bestekoari desbideratze tipikoa batuta ateratzen den balioa eman nahi
bazaio bibrazioari.
4.-Inguru-bibrazioaren araberako zuzenketa (geldirik dagoen emisorearen bibrazioa).
5.-Bibrazio-kalibratzailearen bidez neurketa-ekipoak egiaztatzea neurketa  bakoitza  egin
aurretik eta egin ondoren, funtzionamendu egokia bermatzeko.
6.-Jarduerek sortutako bibrazioen neurketa:
a)  Bibrazio  geldikorrei  dagokienez,  gutxienez  minutu  batez  neurtzea,  funtzionamendu-
erregimen  kaltegarriena  ezartzen  den  aldian. Erregimen  hori  ezin  bada  identifikatu,
gutxienez minutu batez neurtzea funtzionamendu-erregimen desberdinetan.
 b)  Bibrazio  iragankorrei  dagokienez,  bibrazioaren  pertzepzioa  alda  dezaketen  egoera
desberdinak (fokua, intentsitatea, kokapena eta abar) kontuan hartzea. Ordenantza honen
42. artikuluan biltzen diren irizpideak aplikatzeko, eguneko eta gaueko aldiak bereizi behar
dira neurketan, eta espero daitekeen gehieneko gertaera kopurua zenbatu.

7.-Azpiegiturek sortutako bibrazioen neurketa:
a)  Bibrazio  geldikorrei  dagokienez,  gutxienez  5  minutuz  neurtzea  zirkulazioaren
intentsitate handieneko aldian (nagusiki ibilgailu astunena). Bidearen trafiko-datuen berri
ez  dagoenean,  egun  oso  batez  egin  beharko  dira  neurketak  aw  balio  eraginkorra
ebaluatuz. Zirkulazio  handiko  bideetako  ibilgailuen  trafikoa  bibrazio  geldikortzat  har
daiteke.
B) EBALUAZIO METODOA: PARAMETROAK ETA KALKULUAK.
1. -Inplikatutako parametroak.
a)  Law (bibrazio-indizea): bibrazioa deskribatzeko indize akustikoa, bibrazioaren ondorio
kaltegarriekin lotuta dagoena.
b) dB-tan neurtzen da eta honako formula hau aplikatuz kalkulatzen da:

Law= 20 · log (aw/a0) = dB

a0 = erreferentziako azelerazioa (a0 = 10-6 m/s2).
aw  =  azelerazio-seinalearen  gehieneko  balio  eraginkorra  da  (RMS),  wm  frekuentzian
ponderatua, t denboran, aw(t), eta m/s2 abiaduran.
wm = frekuentzia-ponderazioa egiteko ahuldura-kurba. ISO 2631-2:2003arauan definituta
dago: bibrazio  mekanikoak  eta  talka-bibrazioak  –  pertsonak  gorputzaren  bibrazio
globalekiko duten esposizioaren ebaluazioa – 2. zatia Bibrazioak eraikinetan 1 - 80 Hz.

aw (t) = balio eraginkorra, 1s (slow) denbora-konstanteko batez besteko esponentzialaren
bidez lortzen da . aw neurketaren gehieneko balioa hartuko da kontuan. Parametro hau
MTVV (Maximum Transient Vibration Value) gisa definituta dago ISO 2631-1:1997 arauan,
running RMS izeneko ebaluazio-metodoaren arabera.
2. -Kalkulu-metodoa.
a) wm frekuentzia-ponderazioa duten tresnen bidez.
1. Ebaluazio zehatzetarako erabili behar da.
2. aw (t) parametroa neurtu behar da.
b) Law adierazlea lortzeko zenbakizko metodoa.
1.  Neurketa-tresnek  frekuentzia-ponderaziorik  eta/edo  batez  besteko  esponentzialaren
detektagailurik  ez  dutenean  erabili  behar  da  edo  bestela,  a)  eta  c)  idatz-zatietan
deskribatutako prozeduren ordezko gisa.
2. Seinalea ponderaziorik gabe grabatzen da eta ondoren, a) idatz-zatian deskribatutako
ISO arauei jarraiki tratatzen dira datuak.
c) wm frekuentzia-ponderazioaren kalkuluaren bidez.
1. Soilik bibrazio geldikorrak neurtzeko da.
2. Tresnek wm frekuentzia-ponderaziorik ez dutenean erabiliko da.
3.  Espektro-analisia  egiten  da,  zortzirenaren  herenaren  bandako  gutxieneko
bereizmenduna, behean azaltzen den metodologiari jarraituz:
- Azelerazioaren balio eraginkorren denbora-bilakaera lortzea, ISO 2631-2:2003 arauan
zehaztutako zortzirenaren herenaren banda bakoitzerako (1-80 Hz), 1 s (slow) denbora-
konstanteko batez besteko esponentzialaren detektagailu batekin eta, gutxienez, segundo
bateko aldizkakotasunez, neurketak irauten duen denbora guztian zehar.
- Lortutako espektro bakoitza wm balioarekin biderkatzea (ISO 2631-2:2003):

Bandetako frekuentziak (Hz) Wm

Faktorea dB

1 0,833 -1,59

1,25 0,907 -0,85

1,6 0,934 -0,59

2 0,932 -0,61

2,5 0,910 -0,82

3,15 0,872 -1,19

4 0,818 -1,74

5 0,750 -2,50

6,3 0,669 -3,49

8 0,582 -4,70

10 0,494 -6,12

12,5 0,411 -7,71

16 0,337 -9,44

20 0,274 -11,25

25 0,220 -13,14

31,5 0,176 -15,09

 wm ponderazioaren balio-taula (ISO 2631-2:2003) zortzirenaren herenaren bandetako 
frekuentzia zentraletarako (1-80 Hz).
- Une bakoitzerako azelerazio global ponderatutako balioak lortu beharko dira, non aw,i, j
=  m/s2-tan  adierazitako  azelerazio-seinalearen  balio  eraginkorra  den  (RMS,  slow),

zortzirenaren  herenaren
banda bakoitzerako (j)  eta
neurketaren  une
bakoitzerako (i).

wm,j  =  wm  frekuentzia-ponderazioaren  balioa,  zortzirenaren  herenaren  banda
bakoitzerako (j).
aw,i  =  azelerazio-seinale  global  eta  ponderatuaren  balio  eraginkorra  (RMS,  slow)
neurketaren une bakoitzerako.
-  Azkenik,  aw  balioa  lortzeko (MTVV),  ponderatutako  azelerazio  global  desberdinen
gehieneko balioa aukeratu beharko da, neurketa-une bakoitzerako:

Foru Enparantza 13 – ( 943 335 241  - Ê 943 335 244  - 20115  Astigarraga ● Gipuzkoa     www.astigarraga.  eus  

http://www.astigarraga.net/
http://www.astigarraga.net/

